ქართული პრესის მონიტორინგი

14.05.2018

სარჩევი:
- 6 -კვირის პალიტრა


- 6 -"ხომ არ იყო ეს სპეცოპერაცია ხელისუფლებაში არსებული დაპირისპირების გამოძახილი?!" (კვირის პალიტრა)


- 8 -"ივანიშვილის დაბრუნება ცივი შხაპია "ქართული ოცნებისთვის" (კვირის პალიტრა)


- 9 -"აკიდებული" პროტესტი?! (კვირის პალიტრა)


- 11 -როგორ "ამხილა" მელიამ "ნაციონალები" (კვირის პალიტრა)


- 12 -"ჩვენ ვიცით, რა უნდა დამკვეთს დღეს და რას მოინდომებს ხვალ!" (კვირის პალიტრა)


- 13 -"რაღა დაგვრჩენია ამ "კუნძულზე" (კვირის პალიტრა)


- 13 -მოზარდთა "სეზონური ტრეფიკინგი" თურქეთში (კვირის პალიტრა)


- 14 -ალია


- 14 -„ივანიშვილმა დაბრუნების სამი მიზეზი დაასახელა, მაგრამ არც ერთი მიზეზი არ იყო რეალური საფუძველი“ – „გაირკვევა, რა მიზნით ჩატარდა სპეცოპერაცია და რატომ დააბრალეს „ბასიანს“ ის, რაც არ გაუკეთებია. „ბასიანი“ სუფთაა მაგ საქმეში და უახლოეს ათ დღეში დადასტურდება ეს ყველაფერი“ (ალია)


- 18 -„უნდა გადადგეს პრემიერ-მინისტრი, შინაგან საქმეთა მინისტრი, ჯანდაცვის მინისტრი აუცილებლად“ (ალია)


- 19 -საქმე ძალიან, ძალიან დიდ ფულს ეხება, საუბარი მილიონობით ლარზეა თანხაზე, რომელიც უბრალოდ გამქრალია და... ისინი რამდენიმე პარლამენტარის ჯიბეში დაილექა. ამის შესახებ ძიუდოისტებთან დაახლოებული პირები ამბობენ და კონკრეტული პარლამენტარების გვარ-სახელებსაც ასახელებენ - ბიძინა ივანიშვილი კონსულტაციას გადიოდა ერთადერთ კაცთან (ალია)


- 21 -ივანიშვილის გამოსვლა სიმართლეა, მაგრამ მან არ დაურთო ახსნა, რატომ არის ეს სიმართლე და რატომ დაშორდა „ქართული ოცნება“ ხალხს? (ალია)


- 23 -ამ სპეცოპერაციების დროს რეალურად, ე.წ. ფეხები (კურიერები) დაიჭირეს და არა მსხვილი ბარიგები! – კურიერს, ანუ „ფეხებს“ გარკვეული რაოდენობის ნარკოტიკის გასაღებაზე, 50 გრამზე, 250 დოლარიდან 400 დოლარამდე სთავაზობენ! (ალია)


- 24 -რატომ მოაწყო შინაგან საქმეთა სამინისტრომ რეიდი კლუბებში მაინცდამაინც ახლა? - სოფელ ყარაჯალაში სასახლეები რომ უდგათ „ბარიგებს“, სამ-სამი „ფირმა“ მანქანა რომ უყენიათ ეზოებში და ზედა სართულებზე ლიფტებით ადიან, დიდი ბოდიში, მაგრამ ეს არ იცით?!  - ყოჩაღ ხელისუფლება, ამასაც მოხერხება უნდა „ბარიგები“ და ნარკოტიკების მომხმარებლები თუ მათი მხარდამჭერები რომ გემუქრებიან გადაყენებით! (ალია)


- 25 -„ჩვენი ეს აქცია იქნება „ოცნების“ წინააღმდეგ მიმართული, პირდაპირ გეუბნებით, მაგათი ხელი ურევია ამ ყველაფერში“ - შეთანხმება უკვე მოხდა, არის ჭორები და ლაპარაკი, რომ მიშა უკვე ერევანშია ჩასული და იქიდან შემოსვლას აპირებს (ალია)


- 25 -პორტუგალიაშია ასეთი მოდელი, რომელიც ჩვენ გვინდა, რომ გადმოვიღოთ (ალია)


- 27 -„კახა კალაძემ ვახტანგ გორგასლის მე-2 ხარისხის ორდენი ჩააბაროს სახელმწიფოს და ბოდიში მოიხადოს!“  - „ვაზიანში, ქვაბში ჰქონდათ სექსი ამერიკელ ზანგსა და ქართველ ქალს, მართლა ქვაბში ჩააყუდა! კაცი პატივითა და ღირსებით შეამკეს, რადგან აშშ-ს არმიის ჯარისკაცი იყო, ქართველი ქალი კი გააგდეს სამხედრო ბაზიდან... მერე რა, რომ ჯარი წაბილწულ საჭმელს მიირთმევდა, ქართული კუჭი ყველაფერს ინელებს“ (ალია)


- 28 -ხოდაა, მიბრძანებულა ერთხელ გოთუაზე ბაქტერიოფაგში გუგული მაღრაძე... (ალია)


- 29 -უნდა გადადგეს თუ არა ძიუდოს ფედერაციის ხელმძღვანელი - დავით ქევხიშვილი? - სად მიდის და ვისზე იხარჯება ძიუდოს ფედერაციის დაფინანსება? (ალია)


- 30 -„არ გირჩევთ საქართველოს საზღვრების გადაკვეთას თუ აუცილებლობით არ არის გამოწვეული ქვეყნის დატოვება“ (ალია)


- 31 -ვეტერანი ფეხბურთელი სამართლიანობის აღდგენას ითხოვს - „დინამოს“ შემადგენლობაში რომ მოვიპოვე საბჭოთა კავშირის ჩემპიონის ოქროს მედალი, ასევე, ვერცხლისა და ბრინჯაოს მედლები, რასაც ჩემი ცხოვრების 20 წელი შევწირე, ავდექი და ლომბარდში ჩავაბარე“ (ალია)


- 32 -მკვლელი ექიმები! – „დღემდე ვფიქრობ, პროფესორი ნინო ცისკარიშვილი, უცოდინრობასთან ერთად, ასე ზარმაციც რომ არ ყოფილიყო, გაეგრძელებინა თავისი მკურნალობა, რამდენ ხანში მომკლავდა?“ (ალია)


- 32 -მღვდლის საკუთრებაში არსებული ჰოსტელის ნაკურთხი ოთახები სექსისთვის 100-დან 120 ლარამდე ღირს, აღმაშენებლის დასაწყისში!!! (ალია)


- 32 -ფრთხილად! ქვაბიანი თაღლითების ხელში არ აღმოჩნდეთ! (ალია)


- 33 -პრაიმტაიმი


- 33 -„მუსიკის რევოლუციად“ მონათლული აქცია რუსთაველზე (პრაიმტაიმი)


- 34 -კლუბებში ჩატარებული სპეცოპერაციის დეტალები (პრაიმტაიმი)


- 34 -როგორ აკეთებენ ფულს ერთკაციანი პარტიები / „პრაიმტაიმს“ სკანდალურ სქემას უშიფრავენ  (პრაიმტაიმი)


- 35 -EXCLUSIVE ინტერვიუ თემურ ბასილიასთან (პრაიმტაიმი)


- 36 -რამდენად იყიდება რესტორნებში მოწევის უფლება? (პრაიმტაიმი)


- 37 -თამბაქოს გაყიდვაზე ახალი რეგულაციები შემოდის (პრაიმტაიმი)


- 38 -ზუგდიდელი მძღოლები საპარკინგე გადასახადებს აპროტესტებენ (პრაიმტაიმი)


- 38 -როგორ დავიცვათ თავი ინტერნეტდანაშაულისგან (პრაიმტაიმი)


- 39 -ასავალ-დასავალი


- 39 -პრემიერ კვირიკაშვილის გეი-ტესტი! („ასავალ-დასავალი“)


- 40 -სოსო შატბერაშვილი: ბიძინა ივანიშვილი „ოცნებაში“ თავებს დააგორებს! („ასავალ-დასავალი“)


- 40 -ლია კრიალაშვილი: ბატონო ბიძინა, გაიტანეთ ხელისუფლებიდან ეს უმაქნისები! („ასავალ-დასავალი“)


- 41 -ბიძინა ივანიშვილის ვაჟმა ისევ პოლიტიკური შეუბერა!//ბერა ივანიშვილის სკანდალური სიმღერა და პოლიტიკური გზავნილები („ასავალ-დასავალი“)


- 42 -სანდრო ბრეგაძე: სპეცოპერაციის ჩატარება დიდწილად იმან განაპირობა, რომ ბინძურმა ძალებმა ღამის კლუბი „ბასიანი“ და იქ გაჩაღებული ნარკოვაჭრობა ბიძინა ივანიშვილის ოჯახს, კერძოდ, კი ბერას დაუკავშირეს! („ასავალ-დასავალი“)


- 42 -დიმიტრი ლორთქიფანიძე: ღამის კლუბებში სპეცოპერაციის ჩატარებითა და ნარკორეალიზატორთა დაკავებით ძალიან კმაყოფილი და ნასიამოვნები ვარ! („ასავალ-დასავალი“)


- 43 -შალვა ხაჭაპურიძე: ბატონმა გახარიამ ამ ხუთასი ნაძირალას თავი უნდა დააგოროს, წინააღმდეგ შემთხვევაში ერი დაგვეღუპება („ასავალ-დასავალი“)


- 44 -მამუკა არეშიძე: ქართული ოცნების პოლიტსაბჭოში შეყვანილი ე. წ. ახალი სახეები ბიძინა ივანიშვილის მიერ მიცემულ შანსს ვერ გამოიყენებენ! („ასავალ-დასავალი“)


- 46 -იური მეჩითოვი: ბატონო ბიძინა, გულით თანაგიგრძნობთ! („ასავალ-დასავალი“)


- 46 -გოგი ხუციშვილი: სერგეენკო უსუსტესი მინისტრია, ხოლო ჯანდაცვის სამინისტროს მართავს სამედიცინო მაფია, რომელმაც სხვადასხვა დროს ხელში ჩაიგდო აურაცხელი ქონება! („ასავალ-დასავალი“)


- 47 -შოთა კაპანაძე: სათითაოდ ვაზღვევინებ ჩემი გაუბედურებისათვის და დამცირებისათვის, მერე კი მშვიდად მოვკვდები! („ასავალ-დასავალი“)


- 47 -მეუფე ქრისტეფორე: საკითხი ასე იდგა - საქართველოს კათოლიკოს-პატრიარქი ან მიტროპოლიტი ილია შიოლაშვილი უნდა გამხდარიყო, ან მიტროპოლიტი გაიოზ კერატიშვილი („ასავალ-დასავალი“)


- 48 -აიბოლიტის ჩემოდნით თქვენთან იმისთვის მოვსულვარ, რომ კაცი საქართველოში არავინ ნახოს ორსულად!//ბიძინა ივანიშვილისა და ჟანი სიხარულიძის საუბრები („ასავალ-დასავალი“)


- 49 -რეზონანსი


- 49 -თბილისი მასობრივი არეულობის ზღვარზეა (რეზონანსი)


- 50 -რუსთაველზე დაპირისპირებაა მოსალოდნელი: "ქართული მარში" "თეთრი ხმაურის მოძრაობის" წინააღმდეგ (რეზონანსი)


- 50 -რას ყვებიან კლუბ "გალერის" საპირფარეშოში ნარკოტიკების გასაღების ბრალდებით დაკავებულ გოგონაზე (რეზონანსი)


- 52 -ხუნდაძე: უნდა შევისწავლოთ, რამდენად ადეკვატური ძალა იყო გამოყენებული (რეზონანსი)


- 53 -საყვარელიძე: "ხელისუფლებას ახალგაზრდების გაბრაზება კარგად არ მოუბრუნდება" (რეზონანსი)


- 54 -მამა შალვა: ვიცი რომ ბასიანში უამრავი ადამიანი განადგურდა ან შემთხვევით გადარჩა(რეზონანსი)


- 54 -კორძაია: აშკარაა რომ ხელისუფლება ნარკოპოლიტიკის შეცვლას არ აპირებს(რეზონანსი)


- 55 -ხუხაშვილი: ის მაინც გამოჩნდა, რომ ამ ყველაფერთან ბერას არანაირი კავშირი არ აქვს(რეზონანსი)


- 55 -სალუქვაძე: "„ბარიგების“ დაკავების გამო პრემიერის გადადგომას ითხოვდნენ, სადმე გაგიგიათ? (რეზონანსი)


- 56 -"ივანიშვილის პოლიტიკაში დაბრუნების შემდეგ რეფორმები უკვე დაიწყო" (რეზონანსი)


- 57 -რას ფიქრობენ მოსკოვში ივანიშვილის დაბრუნებაზე, პირველი შეფასებები (რეზონანსი)


- 58 -აფხაზეთის სომხური სათვისტომო: "ქართული მედია ცდილობს, შეარყიოს ჩვენი ერთობა" (რეზონანსი)


- 60 -ახალი თაობა


- 60 -დიდი არეულობა რუსთაველის გამზირზე (ახალი თაობა)


- 61 -გია ხუხაშვილი: „ივანიშვილს არ უნდა , რომ სხვების გაფუჭებული საქმე მას დაჰბრალდეს“(ახალი თაობა)


- 61 -„ბოკერიასა და ივანიშვილის თანამშრომლობა მოსალოდნელია“ (ახალი თაობა)


- 62 -ეს რა უბედურება ხდება ჩვენს თავს, ეს რა ვნახე! (ახალი თაობა)


- 63 -ბიძინა გუჯაბიძე: „ხელისუფლების დადანაშაულება დიქტატურაში აბსურდია“ (ახალი თაობა)




კვირის პალიტრა

"ხომ არ იყო ეს სპეცოპერაცია ხელისუფლებაში არსებული დაპირისპირების გამოძახილი?!" (კვირის პალიტრა)

ავტ. ნათია დოლიძე

ინტერვიუ ხათუნა ლაგაზიძესთან.

ექსპერტი ხათუნა ლაგაზიძე ქვეყანაში მიმდინარე მოვლენებს და ბიძინა ივანიშვილის პოლიტიკაში დაბრუნებას აფასებს. მისი განმარტებით, ივანიშვილმა დაინახა სიმპტომები იმისა, რომ პროცესები ძალიან ცუდი მიმართულებით შეიძლება წასულიყო და ინტუიციამ არც უმტყუნა, რადგან ის, რაც თბილისში 12 მაისს მოხდა, სწორედ ამის დასტურია.
ექსპერტი თვლის, რომ ნარკორეალიზატორები უნდა დააკავონ კლუბებშიც, ოჯახებშიც, ქუჩებშიც და სამართალდამცავებს სჭირდებათ საზოგადოების მხარდაჭერა ახალგაზრდების მომავლის დაცვის საქმეში, თუმცა, ლაგაზიძისთვის პასუხგაუცემელი რჩება კითხვა -  ვინ უფრო მოიგო ამ ტიპის სპეცოპერაციით - სახელმწიფომ თუ ნარკომაფიამ?
„ხომ არ იყო ეს სპეცოპერაცია ხელისუფლებაში არსებული დაპირისპირების ირიბი გამოძახილი?! - იმიტომ, რომ ამ აქციით დაზარალდა "ქართული ოცნების" მინიმუმ სამი ლიდერის იმიჯი - თავად ივანიშვილით დაწყებული, კალაძისა და გახარიას ჩათვლით. ან რატომ დაიგეგმა ეს სპეცოპერაცია მაინცდამაინც ბიძინა ივანიშვილის პარტიის თავმჯდომარედ ხელახლა არჩევის დღეს?“ - სვამს კითხვებს ექსპერტი.
მისი მოსაზრებით, მთავარი პრობლემა ის არის, რომ ახალგაზრდობას არ სჯერა ხელისუფლების. ხელისუფლების დანაშაული კი ისაა, რომ კონტაქტი დაკარგა მათთან.

ლაგაზიძის განცხადებით, ის, რომ ქვეყანაში ოპოზიციური ხმა არსებობს და ყველას შეუძლია განსხვავებული აზრის გამოთქმა, ეს ნამდვილად ამ ხელისუფლების დამსახურებაა, მაგრამ ფაქტია, რომ მთავრობა ამ საინფორმაციო ნაკადს ვერაფერს უპირისპირებს.​ მისივე მოსაზრებით, მმართველი ძალა ეფექტიანი პოლიტიკით უნდა ადგენდეს საინფორმაციო დღის წესრიგს და არა 12 მაისის მსგავსი აქციებით. 

ჟურნალისტის კითხვაზე, რა შეიძლებოდა ყოფილიყო ივანიშვილის პოლიტიკაში დაბრუნების ფარული მიზეზი, ლაგაზიძის განმარტებით, უმთავრესი ფაქტორი, რომელზეც მან არ ილაპარაკა, არის დასავლეთისა და უშუალოდ, აშშ-ის გავლენა.
რესპონდენტის სიტყვებით: „მიუხედავად აშშ-ის ახალი ადმინისტრაციის საქართველოს მიმართ გატარებული თითქოსდა ფრაგმენტული პოლიტიკისა, სერიოზული მუშაობაა დაწყებული, რათა ჩვენს ქვეყანაში ახალი პოლიტიკური ელიტა ჩამოყალიბდეს და მას უშუალოდ საქართველოში იმ ფინანსური ჯგუფების ფინანსური მხარდაჭერაც ჰქონდეს, რომლებიც აშშ-ისთვის საინტერესო და ძალიან მსხვილ პროექტებს ახორციელებენ. ეს ყველაფერი ერთიან კომპლექტში მიანიშნებს ქართულ პოლიტიკურ რეალობაში ახალი ტენდენციების გაჩენაზე.“ - ამბობს ექსპერტი და აქვე აღნიშნავს, რომ 12 მაისის კვალობაზე განვითარებული მოვლენები "ქართულ ოცნებაში" მომავალი ფრაგმენტაციის მაპროვოცირებელი შეიძლება აღმოჩნდეს.
ლაგაზიძის მოსაზრებით, ბიძინა ივანიშვილი პარტიაში არსებული სიტუაციის დარეგულირების შემდეგ საკადრო ცვლილებებზე გადავა. ის ფიქრობს, რომ მთავრობაში საამისო რესურსი არსებობს და გონიერ და გამოცდილ კადრებად მიიჩნევს მაია ცქიტიშვილს და მამუკა ბახტაძეს. 

რაც შეეხება საპრეზიდენტო არჩევნებს, რესპონდენტის შეფასებით, პროცესები ფორსირებულად ვითარდება და ორი დღის წინ განვითარებული მოვლენების შემდეგ - ოპოზიციის მიერ ერთ კანდიდატზე შეჯერების შემთხვევაში - გაჩნდა საპრეზიდენტო არჩევნებში გარანტირებული მეორე ტურისა და ხელისუფლებასთან თანაბარი ბრძოლის შანსი.

"ივანიშვილის დაბრუნება ცივი შხაპია "ქართული ოცნებისთვის" (კვირის პალიტრა)

ავტ. რუსუდან შელია

ინტერვიუ გია ხუხაშვილთან. 

სტატიაში ნათქვამია, რომ ბიძინა ივანიშვილი უკვე მეორედ, ოფიციალურად ჩაერთო პოლიტიკაში, თუმცა კონკრეტული სამოქმედო გეგმა არ დაუკონკრეტებია.
ექსპერტი გია ხუხაშვილი მიიჩნევს, რომ ივანიშვილმა პოლიტიკაში ოფიცი​ალური დაბრუნებით დაადასტურა, რომ ქვეყანაში არაერთ პრობლემას ხედავს, რომლის გადაჭრაც მისი პირადი, ინტენსიური მართვის გარეშე შეუძლებელია.
ხუხაშვილის თქმით, "ქართული ოცნება" ბევრად ჰუმანურია, ვიდრე "ნაციონალური მოძრაობა", თუმცა, არაერთ სფეროში სიტუაციის გაჯანსაღება ვერ მოხერხდა. 
ექსპერტის სიტყვებით: „ქართული ოცნების" მიღწევები რეალურად მხოლოდ ნახევარფაბრიკატებია​ და ეს ივანიშვილმა იცის, უბრალოდ, ჯოხი საჯაროდ არ გადატეხა მათზე. მისი დაბრუნება ცივი შხაპია""ქართული ოცნებისთვის", რადგან იციან, რომ "სახლობანას" თამაში დასრულებულია.“

რესპონდენტის შეფასებით,  ივანიშვილის ნდობის ლიმიტი​ აღარ არის ისეთი, როგორიც 2012 წელს. შესაბამისად, მას მოქმედების დროც მცირე აქვს სწრაფი გადაწყვეტილებების მიღება მოუწევს, რადგან გვერდ​ით ჰყავს გუნდი, რომელსაც არათუ მნიშვნელოვანი გადაწყვეტილების მიღება არ შეუძლია, კინკლაობასაც კი ვერ აგვარებს პარტიაში.

რაც შეეხება 12 მაისს თბილისში განვითარებულ მოვლენებს, რესპონდენტი არ გამორიცხავს შსს-ს მხრიდან ძალის გადამეტებას, თუმცა, არც მტკიცებულებების ფალსიფიცირებაში ამ უწყების დადანაშაულებას ამართლებს. ექსპერტი თვლის, რომ  არსებული ვითარებიდან გამოსავალი ნარკოტრაფიკის საბითუმო ქსელის განადგურებაა და არა დისტრიბუციის შეჩერება.
„ორი ვერსია მაქვს - ან ამ აქციას მართავდა თავად ხელისუფლებაში არსებული გარკვეული ჯგუფი და საქმე გვაქვს შიდაინტრიგასთან - კონკრეტული პირების "გაშავებასთან", ან რევანშისტული ძალები შეეცადნენ პროცესის მართვას. რევანშისტულ ძალებში ვგულისხმობ ოპოზიციას ან სხვა, ხელისუფლების მიმართ ნეგატიურად განწყობილ ჯგუფებს. ორივე შემთხვევაში წარუმატებელი ჩანაფიქრია.“ - ამბობს ხუხაშვილი და აქვე დასძენს, რომ განვითარებულმა მოვლენებმა ბიძინა ივანიშვილს უნდა დაანახოს, რომ საზოგადოებაში დაგროვდა საპროტესტო მუხტი და მას ახლა მხოლოდ იმიტომ უმართლებს,​ რომ საპროტესტო ტალღას ლიდერი არ ჰყავს, ის კი მომავალში აუცილებლად გამოჩნდება. 

"აკიდებული" პროტესტი?! (კვირის პალიტრა)

ავტ. რუსუდან შელია

სტატიაში საუბარია 12 მაისს თბილისის ღამის კლუბებში განვითარებულ მოვლენებზე. ავტორი წერს, რომ სპეცოპერაციის შემდეგ, ორგანიზაცია "თეთრი ხმაურის" ორგანიზებით ღამის კლუბების სტუმრებმა და მათმა მხარდამჭერებმა პარლამენტთან საპროტესტო აქციები დაიწყეს და პოლიტიკური მოთხოვნებიც წამოაყენეს - გადადგეს პრემიერი, შს მინისტრი და აიღოს პოლიტიკური პასუხისმგებლობა მმართველმა გუნდმა. 
გამოცემა ციტირებს ამ თემაზე თბილისის მერის, კახა კალაძის, მერიის პროექტ "ღამის ეკონომიკის განვითარების" ხელმძღვანელი სერგი გვარჯალაძის, სახალხო დამცველი ნინო ლომჯარიას კომენტარებს. 

ჯანდაცვის კომიტეტის თავმჯდომარე აკაკი ზოიძე ამბობს, რომ მიესალმება ბოლო თვეებში პროკურატურისა და შს სამინისტროს ნარკორეალიზაციასთან ბრძოლას, მაგრამ ამ შემთხვევაში ჩნდება ლეგიტიმურია კითხვა - მიზანი ამართლებს თუ არა საშუალებას. მისივე თქმით,  აზრი, რომ ნარკოტრაფიკს ხელისუფლება მფარველობს, დაიმსხვრა სწორედ შსს-ს სპეცოპერაციის შემდეგ.
მისივე სიტყვებით: „სამაგალითო ჩვენებამ, რომ ხელისუფლება იქნება შეურიგებელი ნარკორეალიზაციასთან, არ უნდა გამოიწვიოს ახალგაზრდობაში პროტესტი, არ უნდა დავარტყათ მზარდი ეკონომიკის ნაწილს და ამ კულტურის დისკრედიტაციას არ უნდა შევუწყოთ ხელი როგორც ქვეყანაში, ისე მის ფარგლებს გარეთ. აუცილებელია შს სამინისტრო გავიდეს ნარკოტიკების მთავარ რეალიზატორებზე და ეს იქნება პასუხი ყველა იმ შეკითხვაზე, რომლებიც შესაძლოა სპეცოპერაციის შემდეგ გაჩნდა.“

პარლამენტის ყოფილი წევრის, დიმიტ​რი​ ლორთქიფანიძის განცხადებით, შსს-მ მაღალი სტანდარტით ჩაატარა სპეც​ოპერაცია და მოსახლეობას ისღა დარჩენია, უწყებას მადლობა გადაუხადოს.

მოთხოვნების დაკმაყოფილებამდე პროტესტის შეწყვეტას არ გეგმავს კლუბ "ბასიანის" დამფუძნებელი ნაჯა ორაშვილი. მისი განმარტებით, ეს იყო ახალგაზრდების, თავისუფლების წინააღმდეგ დაგეგმილი სპეცოპერაცია. მისთვის გაუგებარია, რატომ შევიდნენ სამართალდამცველები კლუბში, როცა შეიძლებოდა კლუბის გარეთ დაკავება. „დღეს ამ კითხვაზე არც შს სამინისტროს, არც პრემიერს და არც ვინმე სხვას ხელისუფლებაში პასუხი არ გააჩნია. ეს კი ნიშნავს, რომ სპეცოპერაცია აბსურდული იყო თავისი მიზნითა და შინაარსით.“ - ამბობს „ბასიანის“ დამფუძნებელი და საუბარს ხელისუფლებისადმი მიმართვით ასრულებს: 
„ჯერ სად ხართ, უკან მოგიბრუნდებათ ყველა ნაბიჯი, პირველ რიგში კი შემოყრილი საწამლავი, რაც სწორედ თავისუფლების წინააღმდეგ ომში შემოაგდეს.“

როგორ "ამხილა" მელიამ "ნაციონალები" (კვირის პალიტრა)

ავტ. გიორგი კვიტაშვილი

სტატიის თანახმად, გასულ კვირას "პალიტრამედიაში" შემავალმა შპს "ედლაინმა" სასამართლოში სარჩელი შეიტანა და "ნაციონალური მოძრაობის" ერთ-ერთი ლიდერი ნიკა მელიასგან, არასამთავრობო ორგანიზაცია "შეაჩერე კორუფციისგან" და გაზეთ "ალიასგან" ცრუ ინფორმაციის საჯაროდ უარყოფა​ მოითხოვა.
საქმე ეხება ერთ-ერთ ტენდერს, რომელშიც "ედლაინი" მონაწილეობდა და ბიუჯეტმა 177 ათასი ლარი დაზოგა, მელია კი ამტკიცებდა, რომ ტენდერი უკონკურენტო იყო. მისივე თქმით, დღევანდელი ხელისუფლება​ "ედლაინს" იმიტომ უქმნის სასათბურე პირობებს, რომ კომპანიის ერთ-ერთი დამფუძნებელი და ეკონომიკის მინისტრი დიმიტრი ქუმსიშვილი ნათესავები არიან. მისივე თქმით, "ედლაინმა" 2015 წლიდან დღემდე, ტენდერის გარეშე, გამარტივებული შესყიდვების წესით 53-ჯერ განახორციელა მომსახურება. 
იგივე გაიმეორა "შეაჩერე კორუფციის" ერთ-ერთმა დამფუძნებელმა ქეთევან ენუქიძემ.
სტატიის ავტორი წერს, რომ ქეთევან ენუქიძე "შეაჩერე კორუფ​ციის" დამფუძნებლებიდან ერთადერთია, რომელიც კო​რუფციისთვის ან ფინანსური მაქინაციებისთვის არ არის ნასამართლევი, თუმცა, „კვირის პალიტრა“ ფლობს ინფორმაციას, რომ იგი სახელმწიფოს გადასახადებს უმალავს, რითაც, შესაძლოა, შესაბამისი ორგანოები დაინტერესდნენ.

სტატიის ავტორი წერს, რომ მელია თავისი ტყუილების კასკადით თავად იტარებს პოლიტიკურ ხარაკირს და იმავეს უკეთებს საკუთარ პარტიას.

"ჩვენ ვიცით, რა უნდა დამკვეთს დღეს და რას მოინდომებს ხვალ!" (კვირის პალიტრა)

ავტ. ემა ტუხიაშვილი

სტატიაში საუბარია  "პალიტრამედიის" შემადგენლობაში მყოფი სარეკლ​ამო კომპანია "ედლაინის" საქმიანობის შესახებ. კომპანიის დირექტორი ირინა შარვაშიძე მისი ორგანიზაციის გამოცდილებაზე და მუშაობის სპეციფიკაზე საუბრის შემდეგ „ნაციონალური მოძრაობის“ ერთ-ერთი ლიდერის, ნიკა მელიას მიერ მათი მისამართით გაჟღერებულ ბრალდებებსაც პასუხობს. 
„ბატონი მელიას ე. წ. ბრალდება 53 გამარტივებულ შესყიდვაზე კურიოზულად გამოიყურება, რადგან მის მიერ ნახსენები 53 კონტრაქტიდან საკმაოდ ბევრი სწორედ "ნაციონალების" მმართველობისას, 2011-12 წლებში გავაფორმეთ(!). მეტიც, 2013 წელს თავად "ნაციონალური მოძრაობაც" იყო ჩვენი დამკვეთი.“ 
რესპონდენტი დასძენს, რომ თანამშრომლობის მრავალწლიანი ურთიერთობა აქვთ  თითქმის ყველა მსხვილ ბიზნესორგანიზაციასთან საქართველოში, ამიტომ მათი მრავალჯერადი მონაწილეობა სახელმწიფო თუ კერძო ორგანიზაციების მიერ გამოცხადებულ შესყიდვებში გაკვირვებას არ უნდა იწვევდეს.

"რაღა დაგვრჩენია ამ "კუნძულზე" (კვირის პალიტრა)

ავტ. ლალი პაპასკირი

გალის რაიონის სხვადასხვა სოფლების მოსახლეობა „კვირის პალიტრისთვის“ გაგზავნილ წერილებში მძიმე სოციალურ მდგომარეობაზე და გაუსაძლის საცხოვრებელ პირობებზე ჩივის. ისინი ამბობენ, რომ აზიურმა ფაროსანამ და მცენარე​ების სოკოვანმა დაავადებებმა  მათი მოსავალი სრულად გაანადგურა. მათივე ინფორმაციით, გალის სკოლებში ქართული ენაც კი ამოიღეს პროგრამიდან, ამიტომ, მათი იქ დარჩენა უფრო და უფრო კარგავს აზრს. 
ისინი საქართველოს ხელისუფლებას დახმარების თხოვნით მიმართავენ, რომ აფხაზეთის ხელმძღვანელობასთან რაიმე გადაკვეთის წერტილი იპოვონ და არსებული ვითარების გასაუმჯობესებლად ქმედითი ნაბიჯები გადადგან. 

მოზარდთა "სეზონური ტრეფიკინგი" თურქეთში (კვირის პალიტრა)

ავტ. ეთერ ერაძე

სტატიის თანახმად, სარფის საბაჟოზე თურქეთისკენ დაძრული ქართველების რიგები განსაკუთრებით მაისში დგება. ეს ის პერიოდია, როცა თურქეთში ჩაის კრეფის სეზონი იწყება, რასაც აგვისტოში თხილის კრეფის სეზონი მოსდევს. თურქეთის სეზონურ სამუშაოებზე იაფი მუშა​ხელი, ძირითადად, დასავლეთ საქართველოდან, განსაკუთრებით კი აჭარა-გურიის სოფლებიდან მიემგზავრება.
ლანჩხუთის სოფელ ჩიბათის სკოლის პედაგოგმა ლადო აფხაზავამ გამოცემასთან რაიონში არსებულ სოციალურ მდგომარეობაზე და ახალგაზრდების თურქეთში მასობრივ გადინებაზე ისაუბრა. ის მიიჩნევს, რომ  მთავრობამ ამ მიმართულებით გადამჭრელი ზომები უნდა მიიღოს, კანონი უნდა გაამკაცროს, რათა ეს ტენდენცია არ გაგრძელდეს. მისივე თქმით,  მასწავლებლებმა სოციალურ მუშაკებს უნდა მიმართონ, მან კი სახელმწიფოს, რომელმაც კანონით არ უნდა დაუშვას მცირეწლოვანთა უცხოეთში გადინება მძიმე შრომისათვის. „თუ ამას არ გავაკეთებთ, ჩვენს მომავალს ნამდვილად დავკარგავთ.“ - დასძენს რესპონდენტი. 

 ალია
„ივანიშვილმა დაბრუნების სამი მიზეზი დაასახელა, მაგრამ არც ერთი მიზეზი არ იყო რეალური საფუძველი“ – „გაირკვევა, რა მიზნით ჩატარდა სპეცოპერაცია და რატომ დააბრალეს „ბასიანს“ ის, რაც არ გაუკეთებია. „ბასიანი“ სუფთაა მაგ საქმეში და უახლოეს ათ დღეში დადასტურდება ეს ყველაფერი“ (ალია) 

ავტ.: ნინო სამხარაძე 

ინტერვიუ ვალერი გელბახიანთან (შესავალში აღნიშნულია, რომ რესპონდენტი „ბასიანის“ დამფუძნებლის, ზვიად გელბახიანის ბიძაა) 

ინტერვიუს შესავალში ჟურნალისტი წერს, რომ „დაექსტაზებული“ ახალგაზრდები, „ბარიგები“ თუ მათი მხარდამჭერები პირდაპირ შეტევას ახორციელებენ ღირებულებეზე და ნარკოტიკების პოპულარიზაციას ეწევიან. სტატიის ავტორის თქმით, დიდი ალბათობით, აქციის ორგანიზატორების უკან „ნაციონალური მოძრაობა“ დგას, რადგან რუსთაველის გამზირზე შეკრებილებმა პოლიტიკური მესიჯები გააჟღერეს და გიორგი კვირიკაშვილისა და გიორგი გახარიას დაუყოვნებლივ გადადგომა მოითხოვეს. 

ვალერი გელბახიანი აცხადებს, რომ ის, რაც „ბასიანის“ სპეცოპერაციისას მოხდა, არა საგამოძიებო ღონისძიება, არამედ მშვიდობიან მოსახლეობაზე თავდასხმა იყო, რომელიც 7 ნოემბრისა და 26 მაისის მოვლენებს ძალიან ჰგავდა. გელბახიანის თქმით, უახლოეს დღეებში დადასტურდება, რომ „ბასიანში“ არც ნარკოტიკი იყიდებოდა და არც სხვა კანონდარღვევა ფიქსირდებოდა, თუმცა, კლუბი პიარისთვის გამოიყენეს. რესპონდენტი ხაზს უსვამს, რომ „ბასიანის“ შემოწმებაზე ბერა ივანიშვილი საუბრობდა, შესაბამისად, რთული მისახვედრი არ უნდა იყოს თუ ვის ინტერესში შედიოდა კლუბზე შეტევა. – „წარმოიდგინეთ, „ბლექ სი არენაზე“ რომ შეჭრილიყო სპეცრაზმი კონცერტის დროს, აპატიებდა ბიძინა ივანიშვილი?“, - კითხულობს გელბახიანი. 

კითხვაზე - ვისი ხელწერა იკვეთება მართულ აქციასა და ხელისუფლების გადატრიალების მუქარაში, ვალერი გელბახიანი პასუხობს: „ეგ არ ვიცი, მაგრამ ერთ რამეს ვუყურებ, ახალგაზრდობის დიდ ნაწილსა და ხელისუფლებას შორის არის უთანხმოება და კონფლიქტი, რატომ ჰპირდებოდა ხელისუფლება, რომ ნარკოტიკების ლეგალიზაცია მოხდებოდა, ვინ ეწეოდა ამ პროპაგანდას, ხელისუფლება, ხომ? ამიტომ „ბასიანი“ აღმოჩნდა ყველაფრის თავი და მიზეზი, თურმე „ბასიანის“ გახსნის შემდეგ დაიწყო ხალხმა ნარკოტიკების მოხმარება და მანამდე არ იცოდა ქართველმა ხალხმა, რა იყო ნარკოტიკები. სამი თვე იმუშავა გამოძიებამ, მიმდინარეობდა დაკვირვება, მოსმენა, ფარული ჩანაწერები და სამი თვის განმავლობაში ერთი ფაქტიც ვერ გამოვლინდა. იქ რომ რამე იყიდებოდეს, როგორ ფიქრობთ, ვერ გამოავლენდნენ? „ბასიანის“ ავტორიტეტის გასანადგურებლად არის ეს პიარი, დახურავენ თუ არა „ბასიანს“, ეს მათი საქმეა, მაგრამ თუ დაიხურა, გაიხსნება სხვა „ბასიანი“, - აცხადებს გელბახიანი და დასძენს, რომ შინაგან საქმეთა სამინისტროს გავრცელებულ კადრებში სხვა კლუბი ჩანდა, სადაც ნარკოტიკი იყიდება. 

ვალერი გელბახიანი ბიძინა ივანიშვილის პოლიტიკაში დაბრუნებაზეც საუბრობს. მისი თქმით, ექსპრემიერმა თქვა, რომ დაბრუნების ერთ-ერთი მიზეზი გუნდში არსებული დაპირისპირების მოგვარებაა, რაც, რესპონდენტის აზრით, არადამაჯერებელია, რადგან ბიძინა ივანიშვილს უდიდესი გავლენა აქვს მმართველ გუნდზე და თანამდებობის გარეშეც შეეძლო შიდა დაპირისპირების მოგვარება. გელბახიანის განცხადებით, ასევე არადამაჯერებელია არგუმენტი, თითქოს ექსპრემიერი სოციალური პრობლემების გადაჭრას გეგმავს, რადგან ბიძინა ივანიშვილს არ უთქვამს რაში მდგომარეობს სოციალური თემატიკის ნაწილი, რომლის გადაწყვეტასაც მისი ჩართულობა ითხოვს. 

რაც შეეხება მესამე მიზეზს, დესტრუქციულ ოპოზიციას, გელბახიანი მიიჩნევს, რომ ამაზე საუბარი სასაცილოც კია, რადგან დღეს ქვეყანაში არსებობს ოპოზიცია, რომელსაც ხალხთან მუშაობა არ შეუძლია და ეს პარტიები ექსპრემიერისთვის საფრთხეს არ წარმოადგენენ. 

ვალერი გელბახიანი აქვე ყურადღებას ამახვილებს, რომ ბიძინა ივანიშვილს არ უყვარს განსხვავებული აზრი და ამიტომაც აღიზიანებს მას ოპოზიციაცა და ოპოზიციური მედიაც. რესპონდენტი მიიჩნევს, რომ ექსპრემიერი ტოტალიტარული მმართველობის გზას ირჩევს და თუკი ის არ დაიკავებს სახელმწიფო პოლიტიკურ თანამდებობას და პარტიული პოსტიდან მართავს ქვეყანას, ეს საბჭოთა კავშირისა და ჩინეთის დენ სიაოპინის მოდელს დაემსგავსება. – „რაღაც სტატუსი უნდა ჰქონდეს. გნებავთ საპრეზიდენტო არჩევნებში იყაროს კენჭი, გნებავთ პრემიერ-მინისტრი გახდეს, ან მინისტრი. რა თანამდებობაც არ უნდა დაიკავოს პარტიული, ყოველთვის ჩაეთვლება, რომ ავტორიტარიზმია ქვეყანაში, მაგრამ როგორც კი აღმასრულებელ ხელისუფლებას ჩაიბარებს, პოლიტიკურად და სამართლებრივად ხდება სტატუსის მატარებელი, პასუხისმგებელი პირი, რომელსაც უნდა ჰქონდეს არა მარტო ნაკისრი ეს ვალდებულება, ასევე უნდა ჰქონდეს პირადი ურთიერთობები დასავლეთის სამყაროსთან“,  -აღნიშნავს გელბახიანი. 

ვალერი გელბახიანი ყრილობის არაორგანიზებულობასაც უსვამს ხაზს. მისი აზრით, გაუგებარია რატომ წაიყვანა ღონისძიება კახა კალაძემ და არა გიორგი კვირიკაშვილმა. რესპონდენტი ფიქრობს, რომ „ქართული ოცნების“ ყრილობა კომპარტიის სხდომას ჰგავდა, თუმცა, არაორგანიზებული იყო და დეპუტატების მიკროავტობუსებით მისვლაც მხოლოდ ხალხისთვის თვალის ახვევის მცდელობა იყო. 

გელბახიანი ბიძინა ივანიშვილისა და კახა კალაძეს შორის ურთიერთობის გაფუჭებაზეც საუბრობს. ამბობს, რომ ახლა ეს ორი ადამიანი მხოლოდ ფორმალურად ინარჩუნებს კარგ ურთიერთობას და ყველა გზა იქითკენ მიდის, რომ კალაძე მომავლის ხელისუფალი გახდება. ვალერი გელბახიანის განცხადებით, აუცილებელია „ქართული ოცნების“ წიაღშივე გაჩნდეს პოლიტიკური ძალა, რომელიც უფლებამონაცვლეობის გზით ჩაიბარებს ხელისუფლებას და ძალაუფლება „ნაციონალური მოძრაობისა“ და „ევროპული საქართველოს“ ხელში ვეღარ აღმოჩნდება. 

ინტერვიუს დასასრულს ვალერი გელბახიანი სამთავრობო ცვლილებებსაც განიხილავს. ამბობს, რომ მინისტრების გადაყენებას ელოდება, თუმცა, ამ შემთხვევაში აუცილებლად გაჩნდება კითხვა - „თუკი მინისტრი არ ვარგა, როგორ იქნება პრემიერ-მინისტრი კარგი?“ 

ვალერი გელბახიანი: პრემიერ-მინისტრი პოლიტიკურად დაქვეითდა, ეს იმას ნიშნავს, რომ მან პოლიტიკური ძალაუფლება პარტიის შიგნით დაკარგა. ერთი ნაბიჯია იქამდე, რომ მან სახელმწიფო ხელისუფლების სტატუსი დაკარგოს. ამიტომ, თუ დადგება საკადრო ცვლილებების საკითხი, ალბათ, მთლიანობაში დადგება მთავრობის მიმართულებით, რომ ხალხმა ახალი ძალა და ახალი ენერგია დაინახოს. სამთავრობო კარუსელი დიდი ხნის წინ ნანახი კინოა. 

ვალერი გელბახიანის განცხადებით, თუკი ხელისუფლებას ხალხის გულის მოგება და ქვეყანაში ვითარების გაუმჯობესება სურს, საბანკო პოლიტიკა უნდა შეიცვალოს და ბანკების პარპაში დასრულდეს. 

„უნდა გადადგეს პრემიერ-მინისტრი, შინაგან საქმეთა მინისტრი, ჯანდაცვის მინისტრი აუცილებლად“ (ალია) 

ავტ.: ლაურა აბრამია 

ინტერვიუ „თავისუფალი საქართველოს“ წევრ გოგი წულაიასთან 

გოგი წულაიას განცხადებით, ქვეყანაში ნარკოპოლიტიკა არ არსებობს და რაც არსებობს ის ფულის შოვნის პოლიტიკაა, რომელსაც ცალკეული პირები მფარველობენ. „თავისუფალი საქართველოს“ წევრი 12 მაისს ჩატარებულ სპეცოპერაციასაც განიხილავს, ამბობს, რომ ეს უგუნურად დაგეგმილი ღონისძება იყო, რის გამოც, პრემიერ-მინისტრი, შინაგან საქმეთა და ჯანდაცვის მინისტრები უნდა გადადგნენ. რესპონდენტის განცხადებით, ქვეყანაში ნარკომანია უკიდურეს ფორმას იღებს, ჯანდაცვის მინისტრი კი ამ პრობლემის გადაჭრაზე არ ზრუნავს, ამიტომ, პასუხისმგებლობა მასაც უნდა დაეკისროს. 

საქმე ძალიან, ძალიან დიდ ფულს ეხება, საუბარი მილიონობით ლარზეა თანხაზე, რომელიც უბრალოდ გამქრალია და... ისინი რამდენიმე პარლამენტარის ჯიბეში დაილექა. ამის შესახებ ძიუდოისტებთან დაახლოებული პირები ამბობენ და კონკრეტული პარლამენტარების გვარ-სახელებსაც ასახელებენ - ბიძინა ივანიშვილი კონსულტაციას გადიოდა ერთადერთ კაცთან (ალია) 

ავტ.: ანი დვალიშვილი 

ჟურნალისტი წერს, რომ ბიძინა ივანიშვილმა 11 მაისს ორი მნიშვნელოვანი გზავნილი გააჟღერა: პირველი, ის მხოლოდ საკუთარ თავთან გადიოდა კონსულტაციას და გიორგი კვირიკაშვილის განცხადება, მე დავითანხმე ექსპრემიერი პოლიტიკაში დაბრუნებაზეო, გაცამტვერდა. სტატიის ავტორის აზრით, მეორე გზავნილი კი ამომრჩეველებისთვის იყო განკუთვნილი, რომლის თანახმადაც, საოცარი წელიწადი 6 წლის შემდეგ დადგება რაც იმას ნიშნავს, რომ ბიძინა ივანიშვილი არა მხოლოდ 2020, არამედ, 2024 წლის არჩევნებში გამარჯვებასა და 40 წელი ხელისუფლებაში ყოფნას გეგმავს. ისე, როგორც ეს მიხეილ სააკაშვილს სურდა. 
სტატიაში ღამის კლუბებში ჩატარებული სპეცოპერაციაცაა განხილული. „ალიას“ კონფიდენციალური წყაროს, პოლიტსაბჭოს ერთ-ერთი წევრის ცნობით, შსს-ს სპეცოპერაციის მზადება სამი თვით ადრე არ დაუწყია და მოქმედებები მას შემდეგ ჩატარდა, რაც სამი ახალგაზრდა გარდაიცვალა. რესპონდენტის განცხადებით, ხელისუფლება ნარკოპოლიტიკასთან დაკავშირებით ბიძინა ივანიშვილის პოზიციის დაფიქსირებას ელოდა, თუმცა, ექსპრემიერმა ამ საკითხზე არაფერი თქვა, შესაბამისად, არაოფიციალურად ნარკოპოლიტიკის შერბილება მოხდა, ახლა კი, როდესაც ივანიშვილის მოსაზრება დაფიქსირდა, სპეცოპერაციაც დაიგეგმა. კონფიდენციალური წყარო ეჭვობს, რომ მხოლოდ ქვედა რგოლის დაკავება მოხდება და სერიოზულ „ბარიგებს“ ხელისუფლება ვერ შეუტევს, რადგან ამ ადამიანებს ძალიან ბევრი ფული აქვთ და საპრეზიდენტო არჩევნების წინ მათი განაწყენება არავის აწყობს. 
ანონიმური წყარო აქვე დასძენს, რომ ბიძინა ივანიშვილი ოფიციალური საარჩევნო კამპანიის დაწყებამდე სერიოზული ცვლილებების განხორციელებას გეგმავს, ისეთების, რომლებიც ამომრჩევლებზე დადებითად აისახება და ეს პროცესი 11 მაისის სპეცოპერაციასავით საჩვენებელი იქნება. 

კონფიდენტის განცხადებით, ბიძინა ივანიშვილის პოლიტიკაში დაბრუნება ბევრს არ გახარებია, რადგან ამიერიდან მათ თვითნებობის საშუალება არ მიეცემათ. მისი ინფორმაციით, ექსპრემიერმა ხმამაღლა თქვა, რომ გუნდში არსებული სიტუაცია ყველა ზღვარს გასცდა და მას ყველაფრის შესახებ აქვს დეტალური ცნობები. – „ამ ყველაფერს ივანიშვილი აუცილებლად მოიკითხავს და ნუ გგონიათ, ვიღაცები უკან დახევას აპირებენ. ახლა, ბატონი ბიძინას დაბრუნების შემდეგ, გუნდში არეულობა იმას ნიშნავს, რომ მას აღარ ემორჩილებიან და ეს პირადად მას არ აწყობს. ამიტომ, ურჩებს ჩუმად მოგუდავენ და ამ საქმეში არც თუ მცირე როლს ვახტანგ გომელაური შეასრულებს“, - აცხადებს წყარო. 

სტატიის თანახმად, ცნობილია, რომ ბიძინა ივანიშვილი არჩევნებამდე სამთავრობო ცვლილებებს არ განახორციელებს და პრემიერი პოსტს შეინარჩუნებს, თუმცა, სამომავლოდ ცვლილებები აუცილებლად განხორციელდება. 

მასალაში ასევე ნათქვამია, რომ ბიძინა ივანიშვილმა ძიუდოს ფედერაციიდან გამქრალი თანხების შესახებაც იცის ყველაფერი. კონფიდენციალური წყაროს ცნობით, ფედერაციიდან მილიონობით ლარია გამქრალი, რომელიც კონკრეტული პარლამენტარების ჯიბეებში დაილექა. სტატიის თანახმად, თუკი დავით ქევხიშვილის თანამდებობიდან გადაყენება მოხერხდება, მას, დიდი ალბათობით დაიჭერენ და სხვა ფედერაციებშიც დაიწყება გაფლანგული თანხების მოძიება. რესპონდენტის ცნობით, განსაკუთრებულად საყურადღებოა ფეხბურთის ფედერაცია, საიდანაც უეფასა და ფიფადან მიღებული ევროებია გამქრალი. – „თუ სპორტსმენებმა სიტუაცია ამოქოქეს, ამ ყველაფერს, შესაძლოა, დომინოს პრინციპის ეფექტი ჰქონდეს და ფედერაციების 80% პრაქტიკულად ჩამოიშლება“, - ნათქვამია სტატიაში. 

ივანიშვილის გამოსვლა სიმართლეა, მაგრამ მან არ დაურთო ახსნა, რატომ არის ეს სიმართლე და რატომ დაშორდა „ქართული ოცნება“ ხალხს? (ალია) 

ავტ.: ნინო ლაბარტყავა 

ინტერვიუ მერაბ შათირიშვილთან 

მერაბ შათირიშვილი ამბობს, რომ 11 მაისს გამართულ შეხვედრაზე ბიძინა ივანიშვილმა სიმართლე ილაპარაკა, თუმცა, მან არ დაურთო განცხადებებს ახსნა-განმარტება, თუ რატომ დაშორდა „ქართული ოცნება“ ხალხს. შათირიშვილის განმარტებით, „ქართული ოცნება“ იმიტომ დაშორდა ხალხს, რომ მიხეილ სააკაშვილის რეჟიმის წინააღმდეგ მებრძოლი ადამიანები ჩამოაშორეს პარტიას და გუნდში 80% ახალი სახეები არიან. რესპონდენტის თქმით, ბიძინა ივანიშვილი ლაპარაკობდა, რომ დარბაზში მსხდომებმა 2011-2012 წლებში მიხეილ სააკაშვილის რეჟიმი დაამარცხეს, მაგრამ იქ მსხდომთა დაახლოებით 20% იყვნენ ის ადამიანები, რომლებიც წინა ხელისუფლებას ებრძოდნენ. 
მერაბ შათირიშვილი „ალიას“ საშუალებით ბიძინა ივანიშვილს მიმართავს და მზადყოფნას გამოთქვამს მოაწყოს ღია ან დახურული შეხვედრა იმ ათასობით ადამიანთან, რომელიც „ქართულ ოცნებაზეა“ განაწყენებული. რესპონდენტი აქვე ყურადღებას ამახვილებს, რომ ყრილობაზე ბიძინა ივანიშვილს განუზომელად ბევრჯერ დაუკრეს ტაში და „მას რომ გერმანული ჟესტიკულაციით გაეშვირა ხელი და „ჰაილ“ დაეძახა, „ბიძინა, ბიძინას“ იყვირებდნენ“. 
„ქართული ოცნების“ ერთ-ერთი დამფუძნებელი ამბობს, რომ 2012 წლის შემდეგ, ფაქტობრივად, დემოკრატიული არჩევნები აღარ ჩატარებულა და სახეზეა ადმინისტრაციული რესურსის გამოყენებისა თუ დაშინების არაერთი შემთხვევა. მისი თქმით, თუკი საპრეზიდენტო არჩევნები დემოკრატიულად არ ჩატარდება, 2020 წელს ქვეყანაში არეულობა მოხდება, რაც მძიმე შედეგების მომტანი იქნება. 

კითხვაზე - ვინ იქნება „ქართული ოცნების“ საპრეზიდენტო კანდიდატი, მერაბ შათირიშვილი ორ ვერსიას აჟღერებს - თუკი არჩევნების შემდეგ კარდინალური ცვლილებებია მოსალოდნელი, მაშინ სახელისუფლებო გუნდი პრეზიდენტად გიორგი კვირიკაშვილს წარადგენს, პრემიერი კი გიორგი გახარია გახდება, ხოლო თუ ვითარება უცვლელად დარჩება, პრემიერი თანამდებობას შეინარჩუნებს, არჩევნებში კი კენჭს გიორგი გახარია იყრის. 

მერაბ შათირიშვილის პროგნოზით, თუკი „ქართული ოცნება“ 2012 წლის შემდეგ განაწყენებული მოსახლეობის შემორიგებას შეძლებს, არსებობს შანსი, რომ ახალი პოლიტიკური ძალა გამოჩნდეს, სხვა შემთხვევაში კი 2020 წლისთვის „ნაციონალური მოძრაობა“ დაბრუნდება ხელისუფლებაში. 

ამ სპეცოპერაციების დროს რეალურად, ე.წ. ფეხები (კურიერები) დაიჭირეს და არა მსხვილი ბარიგები! – კურიერს, ანუ „ფეხებს“ გარკვეული რაოდენობის ნარკოტიკის გასაღებაზე, 50 გრამზე, 250 დოლარიდან 400 დოლარამდე სთავაზობენ! (ალია) 
ავტ.: მაკა დეკანოსიძე

ჟურნალისტი წერს, რომ კლუბურ ცხოვრებას კარგად იცნობს და დარწმუნებით შეუძლია თქვას, ნარკომომხმარებლების უდიდესი ნაწილი კლუბებში მისვლამდე შოულობს ნარკოტიკს. შესაბამისად, სამართალდამცველებმა მხოლოდ ქვედა რგოლის „ბარიგები“ დააკავეს, ამასობაში კი სერიოზული ნარკორეალიზატორები მილიონების შოვნას აგრძელებენ, რაც მაღალჩინოსანი მფარველების გარეშე შეუძლებელია. 

სტატიის თანახმად, უამრავი საიტი არსებობს, სადაც ნარკოტიკის შეძენაა შესაძლებელი, მათ შორის პოპულარობით გამოირჩევა „ტელეგრამი“ და matanga.pro. ჟურნალისტის ცნობით, ინფორმაციის მოსაპოვებლად matanga.pro-ზე ერთ-ერთი მომხმარებლის სახელით თავადაც შევიდა და გაარკვია, რომ აქ ფაქტობრივად, ყველა სახის ნარკოტიკის შეძენაა შესაძლებელი. ასევე არის განცხადებები, რომლის თანახმადაც, კურიერს, ნარკოტიკის საქართველოს ტერიტორიაზე დაწყობის სანაცვლოდ 50 გრამ ნივთიერებაში 250-დან 400 დოლარამდე უხდიან. სტატიის ავტორი წერს, რომ ასეთი ანაზღაურება ქვეყანაში, სადაც უმძიმესი სოციალური მდგომარეობაა, საკმაოდ კარგი ფულია. 

ჟურნალისტის აზრით, სწორედ ასეთ კურიერ-ჩამომრიგებლებზე გავიდნენ სამართალდამცველები, ნამდვილი ნარკორეალიზატორები კი სიცილით უყურებენ ამ სანახაობას. 

რატომ მოაწყო შინაგან საქმეთა სამინისტრომ რეიდი კლუბებში მაინცდამაინც ახლა? - სოფელ ყარაჯალაში სასახლეები რომ უდგათ „ბარიგებს“, სამ-სამი „ფირმა“ მანქანა რომ უყენიათ ეზოებში და ზედა სართულებზე ლიფტებით ადიან, დიდი ბოდიში, მაგრამ ეს არ იცით?!  - ყოჩაღ ხელისუფლება, ამასაც მოხერხება უნდა „ბარიგები“ და ნარკოტიკების მომხმარებლები თუ მათი მხარდამჭერები რომ გემუქრებიან გადაყენებით! (ალია) 

ავტ.: ნინო ლაბარტყავა 

ჟურნალისტი წერს, რომ „ბარიგების“ დასაკავებელი სპეცოპერაცია ხელისუფლებას ახლა კი არა, ორი ან ოთხი წლის წინ უნდა ჩაეტარებინა, მაგრამ ამ ნაბიჯის გადადგმა ბაზარზე „მეფედრონის“ გამოჩენამ გამოიწვია. სტატიის ავტორის თქმით, მთავრობამ, სავარაუდოდ, პოპულისტური ნაბიჯი გადადგა, მხოლოდ ცალკეული „ბარიგები“ დააკავა, მათ კი მაგალითად, ვისაც ყარაჯალაში ნარკობიზნესიდან შემოსული ფულით სასახლეები აქვთ აშენებული, არაფერი დაკლებიათ, რადგან ხელისუფლებამ იცის, რომ მსხვილი ნარკორეალიზატორების დაკავების შემდეგ ჯიბეში ფულებს აღარავინ ჩაუკუჭავთ. 
ნინო ლაბარტყავას აზრით, სამარცხვინოა, რომ ქვეყანაში შერჩევითი სამართალი მოქმედებს და პრემიერსა თუ „დაექსტაზებულ სასტავს“ გინების გამო არავინ სჯის, გიორგი გაბუნიასთვის სიტყვიერი შეურაცხყოფისას დაკავებულებს კი ხუთ წლიანი პატიმრობა ემუქრებათ. 

„ყოჩაღ, ხელისუფლებავ, ამასაც მოხერხება უნდა, „ბარიგები“ და ნარკოტიკების მომხმარებლები თუ მათი მხარდამჭერები რომ გემუქრებიან გადაყენებით!“, - წერს ჟურნალისტი. 

„ჩვენი ეს აქცია იქნება „ოცნების“ წინააღმდეგ მიმართული, პირდაპირ გეუბნებით, მაგათი ხელი ურევია ამ ყველაფერში“ - შეთანხმება უკვე მოხდა, არის ჭორები და ლაპარაკი, რომ მიშა უკვე ერევანშია ჩასული და იქიდან შემოსვლას აპირებს (ალია) 

ავტ.: ნინო სამხარაძე 

ინტერვიუ გია კორკოტაშვილთან 

გია კორკოტაშვილი აცხადებს, რომ ეროვნული ძალები „თეთრი ხმაურისა“ თუ სხვა ნარკოდილერების გამართულ აქციებს კონტრაქციით დაუპირისპირდებიან და ეს იქნება პროტესტი ხელისუფლების წინააღმდეგაც, რომელიც „ნაციონალებისა“ და ნარკომანების გამართულ აქციებს არ ლაგმავს. კორკოტაშვილის ინფორმაციით, „თეთრი ხმაურის მოძრაობას“ სოროსი თითოეული აქციისათვის 40-50 000-იან დაფინანსებას ურიცხავს. 
გია კორკოტაშვილი ასევე ამბობს, რომ ვითარების დასაძაბად „ნაციონალური მოძრაობა“ და მიხეილ სააკაშვილი ემზადებიან. მისი ინფორმაციით, ვრცელდება ჭორები, რომ საქართველოს ექსპრეზიდენტი უკვე ერევანშია და იქიდან გეგმავს შემოსვლას. 

„ქრისტეს გინების გაპროტესტების გამო ბიჭები უზით ციხეში და ხმას ვერ იღებს პრემიერ-მინისტრი, ვიღაცა ბარიგების წამოწეულ თემაზე თუ კვირიკაშვილმა დათმო თანამდებობა და ის არ გააკეთა, რაც სახელმწიფოებრიობას კიდევ ერთხელ დაგვანახებს, მაშინ სახელმწიფო კი არა ნუფნუფას სახლი ყოფილა“, - აცხადებს კორკოტაშვილი. 

პორტუგალიაშია ასეთი მოდელი, რომელიც ჩვენ გვინდა, რომ გადმოვიღოთ (ალია) 
ავტ.: ნინო სამხარაძე 

ინტერვიუ აკაკი ზოიძესთან 

აკაკი ზოიძე „ალიასთან“ საუბრისას ამბობს, რომ სპეცოპერაციის ჩატარება ოპერატიული ინფორმაციის საფუძველზე მოხდა, რადგან არსებობდა საფრთხე, ე.წ. ოპიატების შედინებას ადამიანების სიცოცხლე ემსხვერპლა. რაც შეეხება ძალის გადამეტებასთან დაკავშირებით გამოთქმულ მოსაზრებებს, ზოიძე მიიჩნევს, რომ ეს გამოძიების შედეგად უნდა დადგინდეს. 

საპარლამენტო კომიტეტის თავმჯდომარის განცხადებით, ჭორები, თითქოს სპეცოპერაციასთან ბერა ივანიშვილს აქვს კავშირი აბსურდულია. მისი თქმით, შესაძლოა, ჩატარებული სპეცოპერაციით საკლუბო ცხოვრებას ჩრდილი მიადგა, მაგრამ იმედია ეს ერთჯერადი ხასიათის იქნება და ახალგაზრდების გაღიზიანებას არ გამოიწვევს. 

აკაკი ზოიძე მიიჩნევს, რომ ნარკოტიკის მავნებლობასთან დაკავშირებით კამპანია უნდა იქნას დაწყებული, რათა საზოგადოებამ საფრთხე ნათლად გაიაზროს. ჯანდაცვის კომიტეტის თავმჯდომარე ხაზს უსვამს, რომ საქართველო ნარკოპოლიტიკასთან ბრძოლის პორტუგალიურ მოდელს განიხილავს, რომელიც ნარკომოხმარების დეკრიმინალიზაციას გულისხმობს, ნარკორეალიზატორების პასუხისმგელობისგან გათავისუფლებაზე საუბარი კი პოლიტიკური სპეკულაციაა. 

„კახა კალაძემ ვახტანგ გორგასლის მე-2 ხარისხის ორდენი ჩააბაროს სახელმწიფოს და ბოდიში მოიხადოს!“  - „ვაზიანში, ქვაბში ჰქონდათ სექსი ამერიკელ ზანგსა და ქართველ ქალს, მართლა ქვაბში ჩააყუდა! კაცი პატივითა და ღირსებით შეამკეს, რადგან აშშ-ს არმიის ჯარისკაცი იყო, ქართველი ქალი კი გააგდეს სამხედრო ბაზიდან... მერე რა, რომ ჯარი წაბილწულ საჭმელს მიირთმევდა, ქართული კუჭი ყველაფერს ინელებს“ (ალია) 

ავტ.: ლევან ჯავახიშვილი 
ინტერვიუ „შეიარაღებული ძალების სამოქალაქო კონტროლის ჯგუფის“ თავმჯდომარე დავით ნემსაძესთან 

დავით ნემსაძე აცხადებს, რომ სახელისუფლებო უწყებებში ისეთი ადამიანები არიან დასაქმებულები, რომლებიც ქვეყნის ნგრევას უწყობენ ხელს. ნემსაძე „ალიასთან“ ინტერვიუში იხსენებს, რომ კახა კალაძეს ვახტანგ გორგასლის მეორე ხარისხის ორდენი აქვს მიღებული, თუმცა, გაურკვეველია, რა დამსახურებისთვის, ამიტომაც, მან აღნიშნული ჯილდო უკან უნდა დააბრუნოს. 
ნემსაძის მტკიცებით, თავდაცვის სამინისტროში ქაოსია მინისტრი თუ სხვა მაღალჩინოსნები პირადი კეთილდღეობისთვის იღწვიან. მისი ინფორმაციით, ქართული არმიის შექმნის 27-ე წლისთავზე სამინისტროს პირად შემადგენლობას დაადებინეს ფული, რომლითაც მინისტრმა და სხვა მაღალჩინოსნებმა იქეიფეს. რესპონდენტის ინფორმაციით, ცოტა ხნის წინ კიდევ ერთი აღმაშფოთებელი ფაქტი დაფიქსირდა. ვაზიანის ბაზაზე ამერიკელ სამხედროსა და ქართველ ქალს პირდაპირ სამზარეულოში ჰქონდათ სქესობრივი კონტაქტი, რის შემდეგაც, აღნიშნული სამხედრო პატივითა და ღირსებით შეამკეს, ქალი კი სამსახურიდან დაითხოვეს. 

„შეიარაღებული ძალების სამოქალაქო კონტროლის ჯგუფის“ თავმჯდომარე ხაზს უსვამს, რომ სუს-ი დღეს თავდაცვის მინისტრის მოადგილის, ლელა ჩიქოვანის შვილის, ირაკლი სესიაშვილის შვილისა თუ თეა წულუკიანის ქმრის დასაქმებითაა დაკავებული, ქვეყნის უსაფრთხოება კი არავის ადარდებს. 

დავით ნემსაძე ბიძინა ივანიშვილს მიმართავს, რომ ბევრი ადამიანი, მათ შორის თავადაც დიდი იმედით ელოდებოდა 2012 წლის შემდეგ ვითარების შეცვლას, თუმცა, არსებობს განცდა, რომ სამართლიანობის აღდგენა არ ხდება. – „ვთხოვ, ბატონ ბიძინას გაერკვეს, რატომ მიმდინარეობს სახელმწიფო უსაფრთხოების სამსახურებიდან ჩვენზე არალეგალური თვალთვალი, მიყურადება, მოსმენა, აგენტურის მოგზავნა და თან ეს კეთდება ძალიან უნიჭოდ. ეს აბათილებს იმ ნდობას, რაც ერთ დროს ჩვენ ამ ხელისუფლებას გამოვუცხადეთ“, - აცხადებს ნემსაძე და დასძენს, რომ მის წინააღმდეგ კიბერშეტევებიც ხორციელდება, რომელსაც სუს-ის უფროსის ერთ-ერთი მოადგილის მეგობარი, მალხაზ თოფურია ახორციელებს. 
ხოდაა, მიბრძანებულა ერთხელ გოთუაზე ბაქტერიოფაგში გუგული მაღრაძე... (ალია) 
ავტ.: თამო კეშელავა

ჟურნალისტი კვირის აქტუალურ თემებს სატირულ  ჟანრში განიხილავს და წერს, რომ გუგული მაღრაძე თანამედროვე რაიკომის მდივანია, რომელსაც „მოწყობილი აქვს სააქაო სამოთხე და ჯოჯოხეთს დასცინის“. 
სტატიის ავტორი ნარკორეალიზატორების დაკავებასაც ეხმაურება და ფიქრობს, რომ თუკი ქართველი ნარკობარონები არ იქნებიან დაკავებულები, შეიქმნება შთაბეჭდილება, რომ ამერიკული ფილმის სცენარი თამაშდება და პოლიციას იმ ნარკორეალიზატორებს „გადასცემენ“, რომლებიც ბარონებისთვის საჭიროები აღარ არიან. 

ჟურნალისტი მამუკა ბახტაძის ლომბარდებთან დაკავშირებით გაკეთებულ განცხადებასაც ეხმაურება და მიიჩნევს, რომ საყოფაცხოვრებო ნივთებისა და მანქანების დალომბარდების აკრძალვით საზოგადოება კიდევ უფრო მძიმე მდგომარეობაში ჩავარდება. 

თამო კეშელავა მასალაში გიორგი მარგველაშვილსაც აკრიტიკებს. მისი თქმით, პრეზიდენტი ბოლო დღეებშიც კი თავს იმართლებს და ამტკიცებს, თითქოს ნათესავებისა და ნაცნობების შეწყალება ბუნებრივია. – „პრეზიდენტის ახლობლები ბანდიტები არიანო, რომ გავიძახით, მეორე მხრიდან შევხედოთ, აბა, ბანდიტების ახლობლები რომ პრეზიდენტად დავსვით რას ველოდით უკეთესს?“, - ნათქვამია სტატიაში. 

სტატიის ავტორი ექსპრეზიდენტ მიხეილ სააკაშვილს ბიძინა ივანიშვილის ძებნილობასთან დაკავშირებული ცრუ ინფორმაციის გავრცელებაში ადანაშაულებს. ჟურნალისტის თქმით, სანამ საფრანგეთის ელჩმა არ გააკეთა განცხადება, ბიძინა ივანიშვილი არ იძებნებაო, იქამდე მიხეილ სააკაშვილი ირწმუნებოდა, საფრანგეთის მთავრობამ ექსპრემიერზე ძებნა გამოაცხადაო. 
უნდა გადადგეს თუ არა ძიუდოს ფედერაციის ხელმძღვანელი - დავით ქევხიშვილი? - სად მიდის და ვისზე იხარჯება ძიუდოს ფედერაციის დაფინანსება? (ალია) 

ავტ.: თამო კეშელავა 

ჟურნალისტი ძიუდოს ფედერაციის ხელმძღვანელ დავით ქევხიშვილს აკრიტიკებს და წერს, რომ ქევხიშვილი პრობლემებზე საუბარს თავს არიდებს და ამბობს, შიდა სამზარეულოა ეს ყველაფერიო. სტატიის ავტორის აზრით, გაუგებარია როგორ შეიძლება შიდა სამზარეულო ეწოდოს იმ ფაქტს, რომ სპორტსმენებს სავარჯიშო პირობები არ გააჩნიათ, სახელმწიფოს მიერ გამოყოფილი თანხები უგზო-უკვლოდ იკარგება, ჩემპიონატებზე კი ფედერაცია ახალგაზრდებს ფინანსური პრობლემების მიზეზით მასაჟისტებს არ აყოლებს. 
„მადლობა უნდა გვითხრათ, რომ 6 წელი გაგიძლეს ლომებმა და აგიტანეს, რომ არ გაგიყვანეს ტატამზე ამ ექვსი წლის მანძილზე და ჩემი ქვეყნის შეურაცხყოფისათვის თავ-პირი არ გაგიერთიანეს და ისე უნდა გაიპარო. და ისე, ვინ გპატრონობთ ასეთი, ბატონო დავით, ან ყვარელში, ან თბილისში, ვინ „გკრიშავთ“ ასეთი, რომ ყველაფერი გეპატიებათ?“, - ნათქვამია სტატიაში. 
„არ გირჩევთ საქართველოს საზღვრების გადაკვეთას თუ აუცილებლობით არ არის გამოწვეული ქვეყნის დატოვება“ (ალია) 

ავტ.: მაია იასეშვილი 

ინტერვიუ ასტროლოგ დავით ბუტიკაშვილთან 

ასტროლოგ დავით ბუტიკაშვილის პროგნოზით, მიმდინარე კვირა კრიტიკული განწყობების მატებითა და მარგინალური პოლიტიკური ძალების გააქტიურებით იქნება გამორჩეული, რის გამოც სიფრთხილის გამოჩენა და რადიკალური ნაბიჯებისგან თავის შეკავებაა აუცილებელი. 

ვეტერანი ფეხბურთელი სამართლიანობის აღდგენას ითხოვს - „დინამოს“ შემადგენლობაში რომ მოვიპოვე საბჭოთა კავშირის ჩემპიონის ოქროს მედალი, ასევე, ვერცხლისა და ბრინჯაოს მედლები, რასაც ჩემი ცხოვრების 20 წელი შევწირე, ავდექი და ლომბარდში ჩავაბარე“ (ალია) 

ავტ.: ლევან ჯავახიშვილი 

ვეტერანი ფეხბურთელი გოჩა მაჩაიძე უკვე ათ დღეზე მეტია პარლამენტის შენობის წინ შიმშილობს და სამართლიანობის აღდგენას ითხოვს. მაჩაიძის ცნობით, მან სპორტის სასახლესთან კორპუსის მშენებლობისას ფული დაახლოებით 900 000 დოლარი ისესხა, თუმცა, ნოტარიუსმა ნუნუ გინტურმა მისი ხელშეკრულება გააყალბა, რამდენიმე მსესხებლის თანხა ერთ, სოლიდარობის დოკუმენტში გააერთიანა, რის გამოც, ახლა მაჩაიძეს მსესხებელი შახრან შამილ რაჯაბი 3 მილიონი დოლარის გადახდას სთხოვს. 
ვეტერანი ფეხბურთელი ამბობს, რომ მოსამართლე ნუნუ გინტური და მისი თანამზრახველი ია იაშვილი სასამართლომ დამნაშავეებად სცნო, თუმცა, 30-30 ლარიანი გირაოს სანაცვლოდ გაათავისუფლა. გოჩა მაჩაიძე საქმის გადაკვალიფიცირებას და დამნაშავეების თაღლითობის მუხლით გასამართლებას ითხოვს, რათა მას მიყენებული ზარალი აუნაზღაურდეს. რესპონდენტი იმედოვნებს, რომ სამართლიანობა აღდგება წინააღმდეგ შემთხვევაში კი ევროპულ ან ყოფილ საბჭოთა კავშირის ქვეყნებში თავშესაფრის თხოვნას გეგმავს, რადგან საქართველო ჩალით არის გადახურული. 

მკვლელი ექიმები! – „დღემდე ვფიქრობ, პროფესორი ნინო ცისკარიშვილი, უცოდინრობასთან ერთად, ასე ზარმაციც რომ არ ყოფილიყო, გაეგრძელებინა თავისი მკურნალობა, რამდენ ხანში მომკლავდა?“ (ალია) 

ავტ.: თამო კეშელავა 

სტატიის თანახმად, 22 წლის გვანცა შანიძეს ექიმებმა რამდენჯერმე არასწორი დიაგნოზი დაუსვეს, მკურნალობაში დიდი თანხა გამოართვეს, მედიკამენტებმა კი მისი მდგომარეობა კიდევ უფრო მეტად გაართულა. რესპონდენტი პროფესორ ნინო ცისკარიშვილს არაპროფესიონალიზმსა და გულგრილობაში ადანაშაულებს. 
მღვდლის საკუთრებაში არსებული ჰოსტელის ნაკურთხი ოთახები სექსისთვის 100-დან 120 ლარამდე ღირს, აღმაშენებლის დასაწყისში!!! (ალია) 

ავტ.: თამო კეშელავა 

ჟურნალისტის ინფორმაციით, პლეხანოვზე, ერთ-ერთი შენობა სასულიერო პირმა იქირავა, ჰოსტელი გააკეთა, ნომრებს კი დღიურად, გაურკვეველი სტატუსის წყვილებზე აქირავებს, რაც ეკლესიასა და პატიოსან მღვდლებს იმიჯს ულახავს. 
ფრთხილად! ქვაბიანი თაღლითების ხელში არ აღმოჩნდეთ! (ალია) 

ავტ.: გიორგი მუმლაური 

ჟურნალისტი წერს, რომ ქალაქში თაღლითები გამოჩნდნენ, რომლებიც თხზავენ ისტორიას, თითქოს უცხოელები არიან, ქვაბების ნაკრების გადატანა კი საზღვარზე ძვირი დაუჯდებათ, ამიტომაც გაცილებით იაფად ყიდიან. სტატიის ავტორის თქმით, ნაკრები, რომელიც მისმა ოჯახის წევრმა 200 ლარად შეიძინა, დაახლოებით 60-70 ლარი ღირს, მის უხარსიხსობაზე კი მსოფლიოს არაერთი ქვეყნის წარმომადგენელი წერს. 
პრაიმტაიმი

„მუსიკის რევოლუციად“ მონათლული აქცია რუსთაველზე (პრაიმტაიმი)

ავტ. ქეთი ხატიაშვილი

სტატიაში საუბარია თბილისში მოქმედ რამდენიმე ღამის კლუბში ჩატარებულ სპეცოპერაციაზე და შემდგომ განვითარებულ მოვლენებზე. სტატიის ავტორი წერს, რომ სპეცოპერაცია არ ჩატარებულა მოცეკვავე ახალგაზრ​დების წინააღმდეგ, როგორც ამას აქციის მონაწილეები სკანდირებდნენ. მისი განმარტებით, ხელისუფლების არჩევანი ასეთია: ერთი ღამის ცეკვა თუ რა​ მდენიმე ადამიანის სიცოცხლე? ხელისუფლება კი არ არის მოცეკვავე თინეიჯერი, რომ ღამის ცეკვის სასარგებლოდ გააკეთოს არჩევანი. ჟურნალისტი წერს, რომ ეს რთული არჩევანია და ხელისუფლებებს ყველა ქვეყანაში უწევთ ასეთი არჩევანის გაკეთება, ამიტომაც ისინი  არცერთ ქვეყანაში არ უყვართ.
სტატიაში ნათქვამია: „ყველგან ხდება ასეთი რეიდები, მაგრამ განსხვავება ის არის, რომ სხვაგან სამოქალაქო პოზიცია უფრო მეტია, ვიდრე ემოციები, ჩვენთან კი პირიქით, ყოველთვის ემოცია მეტია, ვიდრე პოზიცია.“
ჟურნალისტი ასევე წერს, რომ „თეთრი ხმაურის მოძრაობა“ ამ მასშტაბის აქციის სამართავად მზად არ აღმოჩნდა, მათი ყველაზე დი​დი შეცდომა კი მოთხოვნების აბსურდულობა იყო. 

კლუბებში ჩატარებული სპეცოპერაციის დეტალები (პრაიმტაიმი)

ავტ. მირიან ბოქოლიშვილი

სტატიაში მოთხრობილია 12 მაისს თბილისის ღამის კლუბებში ჩატარებულ სპეცოპერაციებზე. ავტორი მკითხველს განუმარტავს ოპერაციის წინაპირობას და დეტალების თანმიმდევრობას. აქვე ჩამოთვლილია დაკავებული ნარკორეალიზატორების ვინაობა.

სტატიის ავტორი წერს რამდენიმე უცხოურ მაგალითზე, მათ შორის, როგორ დახურეს ცნობილი ღამის კლუბები საპოლიციო რეიდის შემდეგ მიუნხენში, ბერლინსა და ლივერპულში.

როგორ აკეთებენ ფულს ერთკაციანი პარტიები / „პრაიმტაიმს“ სკანდალურ სქემას უშიფრავენ  (პრაიმტაიმი)

ავტ. ქეთი ხატიაშვილი

სტატიის თანახმად, მომავალი კვირიდან პარლამენტის თავმჯდომარე პოლიტიკურ პარტიებთან კონსულტაციებს გამართავს. კანონმდებლები პოლიტიკური პარტიების დაფინანსების ახალ ფორმულაზე იმუშავებენ. როგორც „პრაიმტაიმმა“ გაარკვია, პატარა პარტიები წარმომადგენლების დანიშვნის უფლებას დიდ პარტიებზე ყიდიან და მათ სერიოზული კორუფციული სქემები აქვთ აწყობილი.
ახლა კი დაფინანსების ფორმულა შეიცვლება და პირველ რიგში, ის ბლოკებს შეეხება. ბლოკებში შემავალი პარტიებიდან დაფინანსებას მიიღებს მხოლოდ ის, რომელი პარტიის წარმომადგენელიც პირველ ნომრად ეწერება.
„მოქალაქეთა პოლიტიკური გაერთიანებების შესახებ“ კანონში შეტანილი ცვლილებები გიორგი მარგველაშვილის ხელმოწერით „საკანონმდებლო მაცნეში“ სამი დღის წინ გამოქვეყნდა და გამოქვეყნებისთანავე ძალაში შევიდა. საუბარია დეპუტატების სიმონ ნოზაძისა და გია ჟორჟოლიანის ავტორობით ინიცირებულ ცვლი​ლებებზე, რომლის მიხედვითაც, პარტიისთვის კვალიფიციური სუ​ბიექტის სტატუსის მინიჭება და მისთვის საბიუჯეტო დაფინანსებ​ის გამოყოფა იმ შემთხვევაშიც ხდება, როცა პარტია პარლამენტში მაჟორიტარს გაიყვანს და მაჟორიტარული წესით არჩეული დეპუტატი ფრაქციას შექმნის. 

სტატიის ავტორი წერს, რომ მიღებული ცვლილება განსაკუთრებით ცინიკურია მაშინ, როდესაც საქართველოს პარლამენტის თავმჯდომარე ითხოვდა პარტიების საბიუჯეტო დაფინანსების გადახედვას, შეტანილი ცვლილებით კი სახელმწიფო ბიუჯეტის ხარჯვითი ნაწილი მნიშვნელოვნად იზრდება. ამასთან, იგი მომავალი არჩევნებისთვის საარჩევნო სუბიექტებს უბიძგებს, გარიგებაში შევიდეს მმართველ პოლიტიკურ ძალასთან და ერთი მაჟორიტარი დეპუტატის პარლამენტში გაყვანით გახდეს კვალიფიციური საარჩევნო სუბიექტი, მოიპოვოს საბიუჯეტო დაფინანსება და თანამდევი ბონუსები. სტატიის ავტორი დასძენს, რომ ყოველივე ეს უნდა დაკვალიფიცირდეს, როგორც პოლიტიკური კორუფცია ბიუჯეტის ხარჯზე.

EXCLUSIVE ინტერვიუ თემურ ბასილიასთან (პრაიმტაიმი)

ავტ. მირიან ბოქოლიშვილი

გამოცემის ცნობით, თბილისის სააპელაციო სასამართლომ პროკურატურის შუამდგომლობის საფუძველზე ედუარდ შევარდნაძის ყოფილი მრჩევლის, თემურ ბასილიას საქმეს გადახედა და ახლად გამოვლენილი გარემოებების საფუძველზე ის სრულიად უდანაშაულოდ ცნო. ბასილია გამოცემასთან ინტერვიუში ამბობს, რომ ამ განაჩენს ელოდა, რადგან თავის დროზე, მის წინააღმდეგ ცრუ ჩვენებებზე მოწმეებს შანტაჟით და იძულებით მოაწერინეს ხელი.  ბასილია მისი საქმის დეტალებზე საუბრობს და აღნიშნავს, რომ მასში ფიგურირებდნენ მიხეილ სააკაშვილი და ზურაბ ადეიშვილი, ასევე პროკურატურის იმდროინდელი წარმომადგენლები, რომლებიც მაღალჩინოსანთა უკანონო დავალებებს ასრულებდ​ნენ.
რესპონდენტი ამბობს, რომ სასამართლო სხდომის შემდეგ, როდესაც პროკურატურამ ვერ შეძლო მის წინააღმდეგ რაიმე მტკიცებულების წარდგენა, უზენაესი სასამართლოს იმდროინდელმა თავმჯდომარემ კოტე კუბლაშვილმა გამართა შეხვედრა მიხეილ სააკაშვილთან, რომელსაც ესწრებოდნენ ზურაბ ადეიშვილი, ვანო მერაბიშვილი, გიგა ბოკერია და გიგი უგულავა და უთხრა, რომ ბასილიას უდანაშაულობის მიუხედავად, თუ ამ საქმეზე გამოტანილი იქნებოდა გამამართლებელი განაჩენი, ის ვეღარ დაავალებდა პროკურორებს მსგავსი საქმეების „გაკეთებას“. სწორედ ამის შემდეგ გასცა სააკაშვილმა ბასილიას გამტყუნების ბრძანება. 
რესპონდენტი ამბობს, რომ საქართველოში ჩამოსვლას აპირებს, თუმცა, დარჩება თუ არა აქ საცხოვრებლად, ეს კონკრეტულ შეთავაზებებზე იქნება დამოკიდებული. ბასილია დასძენს, რომ ნაკლებად სავარაუდოა მისი პოლიტიკაში დაბრუნება, რადგან საკუთარი პროფესიით გეგმავს საქმიანობის გაგრძელებას. 

რამდენად იყიდება რესტორნებში მოწევის უფლება? (პრაიმტაიმი)

ავტ.  ეკა პატარაია

სტატიაში ნათქვამია, რომ 1 მაისიდან დახურულ შენობებში, ლაუნჯ-ბარებსა და რესტორნებში თამბაქოს მოწევა აიკრძალა, თუმცა, გავრცელდა ინფორმაცია, რომ ამ დაწესებულებებში მოწევის ნებართვაზე ლიცენზიის მოპოვება 15 000 ლარად იქნება შესაძლებელი. „პრაიმტაიმის“ რედაქციამ შესაბამის უწყებაში გაარკვია, რომ ნებართვა მხოლოდ სიგარბარებზე ვრცელდება, სადაც სიგარის და არა სიგარეტის მოწევაა შესაძლებელი.
როგორც „ახალგაზრდა ფინანსისტთა და ბიზნესმენთა ასოციაციის“ ანალიტიკოსმა ანდრია გვიდიანმა განმარტა, ლიცენზირების თემა ბარ-რესტორნების თუ სხვა მასპინძელი დაწესებულებების მფლობელების მხრიდან წამოვიდა. გაჟღერდა, რომ თურმე მათ ასეთი შეთავაზება აქვთ სახელმწიფოსთვის, გადა​იხადონ გარკვეული თანხა და იყიდონ სიგარეტის მოწევის უფლება, თუმცა კანონში ამასთან დაკავშირებით არ არსებობს ჩანაწერი. გვიდიანი ნეგატიურად აფასებს თამბაქოს კონტროლის შესახებ კანონს და თვლის, რომ მასში შეტანილი ცვლილებები შედეგის მომტანი არ იქნება. მისივე თქმით, თამბაქოს მოხმარების რეგულირების ერთ-ერთი ყველაზე ეფექტური მექანიზმი არის აქციზების გაზრდა.

თამბაქოს მოწევის ნებართვასთან დაკავშირებით ფასიანი ლიცენზიების საკითხს გამოეხმაურნენ პარლამენტის ჯანმრთელობის დაცვისა და სოციალურ საკითხთა კომიტეტის თავმჯდომარის მოადგილე ლევან კობერიძე და თამბაქოს კონტროლის ალიანსის დირექტორი გიორგი მაღრაძე. მათ გავრცელებულ ინფორმაციას მცდარი უწოდეს. 

თამბაქოს გაყიდვაზე ახალი რეგულაციები შემოდის (პრაიმტაიმი)

ავტ. ეკა პატარაია

სტატიაში ნათქვამია, რომ „თამბაქოს კონტროლის შესახებ“ კანონში შეტანილი ცვლილებების შემდეგ გამოვლენილ დარღვევებზე სტატისტიკა ამ ეტაპისთვის უცნობია. თვის ბოლოს შეჯამდება, როგორ იმუშავა შემოსავლების სამსახურმა.
„პრაიმტაიმი“ ფინანსთა სამინისტროს შემოსავლების სამსახურის საგადასახადო მონიტორინგის დეპარტამენტის უფროსს მამუკა ჯანგულაშვილს დაუკავშირდა. იგი ახალ საკანონმდებლო რეგულაციებზე განმარტებებს აკეთებს. 
თამბაქოს კონტროლის ალიანსის თავმჯდომარე გიორგი ბახტურიძე კი ახალ სანქციებზე და მომავალი წლიდან გასატარებელ ღონისძიებებზე საუბრობს.

ზუგდიდელი მძღოლები საპარკინგე გადასახადებს აპროტესტებენ (პრაიმტაიმი)

ავტ. მზეკო ჟვანია 

სტატიის თანახმად, ზუგდიდელი მძღოლები დაახლოებით ერთი წელია, შპს „თაუნ პარკსა“ და მუნიციპალიტეტის მერიას ძარცვაში ადანაშაულებენ. საქმე ეხება ქალაქში არსებულ პარკინგზე დაწესებულ ტარიფებს, რომლის მიხედვითაც, ფასები 50 თეთრიდან 2 ლარამდე მერყეობს.
მძღოლები ფიქრობენ, რომ ისედაც მძიმე სოციალურ ვითარებაში იმ ტარიფების გადახდა, რომელიც ტენდერში გამარჯვებულმა კომპანიამ დააწესა, შეუძლებელია და ხელმისაწვდომ ტარიფებს ითხოვენ.

განსხვავებული პოზიცია აქვს შპს „თაუნ პარკის“ დირექტორს. ირაკლი ბულია „პრაიმტაიმთან“ საუბრისას ვერ იხსენებს მძღოლებს, რომლებსაც პრეტენზია აქვთ დაწესებულ ტარიფებზე. ამბობს, რომ კომპანია ერთ თვეში საბარათე სისტემაზე გადავა, ფასები დაიწევს და მძღოლებისთვის გადახდის ახალი მექანიზმიც უფრო კომფორტული იქნება.

როგორ დავიცვათ თავი ინტერნეტდანაშაულისგან (პრაიმტაიმი)

ავტ. ეკა პატარაია

სტატიაში ნათქვამია, რომ საქართველოში ინტერნეტსივრცის გამოყენებით ნარკოტიკული საშუალებების რეალიზაციის, უკანონო იარაღით ვაჭრობის თუ სხვა კრიმინალური ფაქტები მომრავლდა. ე.წ. შავი ინტერნეტბაზრის თემაზე გამოცემის კითხვებს უსაფრთხოების ექსპერტთა კავკასიის აკადემიის, CASE-ის დირექტორი ლაშა პატარაია პასუხობს. 
მისი განმარტებით, აღნიშნული ტენდენციის მიზეზი ისაა, რომ ქვეყანაში საკმაოდ დიდი დეფიციტია კიბერუსაფრთხოების, კრიმინალის პრევენციისა და ინფორმაციული ტექნოლოგიების სპეციალისტების. მისივე თქმით, მიუხედავად ტექნოლოგიური ფაქტორებისა, ქვეყანას ჰყავს საკმაოდ გამოცდილი სამართალდამცავი სფეროს პროფესიონალები და ისინი კიბერდანაშაულს, ხშირ შემთხვევაში, კლასიკური ოპერატიული ღონისძიებებით ავლენენ.
პატარაია არასრულწლოვნებს კიბერდანაშაულისგან თავის დასაზღვევად კონკრეტულ რეკომენდაციებს აძლევს.  

ასავალ-დასავალი

პრემიერ კვირიკაშვილის გეი-ტესტი! („ასავალ-დასავალი“)

ავტ. გიორგი გიგაური  

„პედერასტები იქით იყვნენ, 17 მაისს პატრიარქის ლოცვა-კურთხევით დაფუძნებული ოჯახის სიწმინდის დღეს 400 წყვილი დაიწერს ჯვარს! ეს იქნება დიდი დღესასწაული!... 17 მაისს რუსთაველის გამზირზე ათობით ათასი ქართველი გამოვა ოჯახებთან ერთად და სადღესასწაულო მსვლელობას მოაწყობს ქართული ტრადიციების დასაცავად! ჰოდა, აქ დგება ჭეშმარიტების წამი! ანუ, გნებავთ, პრემიერ კვირიკაშვილის გეი-ტესტი... მან უნდა აირჩიოს: ან 17 მაისის ოჯახის სიწმინდისა და სიმტკიცის დღესასწაულს უნდა შეუერთდეს, ანდა 17 მაისის გეიღლუმს!“ - წერს ავტორი.

სოსო შატბერაშვილი: ბიძინა ივანიშვილი „ოცნებაში“ თავებს დააგორებს! („ასავალ-დასავალი“)

ავტ. გიორგი გიგაური 

სოსო შატბერაშვილი: „ - მეოცნებეებს საჩვენებლად, ოფიციალურად უხარიათ ბიძინა ივანიშვილის პარტიის თავმჯდომარედ არჩევა, მაგრამ სინამდვილეში შიშისაგან ცახცახებენ! ესენი თავის ნებაზე იყვნენ მიშვებულები, ახლა კი ეს დამთავრდა!.. ოცნების ლიდერები გიორგი კვირიკაშვილს სიტყვასაც უბრუნებდნენ და არც ემორჩილებოდნენ, მაგრამ ამას ბიძინას ვერ გაუბედავენ, რადგან ეს მათი პოლიტიკური აღსასრული იქნება... ნარკობარიგები სამუდამო პატიმრობით უნდა დაისაჯონ შეწყალების უფლების გარეშე!“

ლია კრიალაშვილი: ბატონო ბიძინა, გაიტანეთ ხელისუფლებიდან ეს უმაქნისები! („ასავალ-დასავალი“)

ავტ. ნატო ფოცხიშვილი 

გენერალ გია კრიალაშვილის და აცხადებს, რომ ქართული ოცნების ხელისუფლებაში მოსვლიდან 6 წლის შემდეგაც უწევს ძმის მკვლელების დასჯის საკითხზე საუბარი. ლია კრიალაშვილი ამბობს, რომ პროკურატურა მას თვალში ნაცარს აყრის, საქმის გამოძიება მოჯადოებულ წრეზე ტრიალებს. ლია კრიალაშვილი პრემიერთან ცდილობდა შეხვედრას იმ დეტალების დასაზუსტებლად, რაზეც პრემიერმა სატელევიზიო კომენტარში განაცხადა კრიალაშვილის სიკვდილთან კავშირში. ლია კრიალაშვილი ბიძინა ივანიშვილს მიმართვას: „ - ბატონო ბიძინა, ოცნება ჯოჯოხეთად გვექცა! გაიტანეთ ხელისუფლებიდან ეს უმაქნისები, მოაცილეთ სარეველები, თორემ სადაც არის წაგვლეკავენ... უკვე პარტიის თავმჯდომარე ბრძანდებით. გია კრიალაშვილისა და გურამ შარაძის საქმის გამოძიება არათუ ჩვენი ოჯახების, თქვენი და ქვეყნის ღირსების საქმეა!“

ბიძინა ივანიშვილის ვაჟმა ისევ პოლიტიკური შეუბერა!//ბერა ივანიშვილის სკანდალური სიმღერა და პოლიტიკური გზავნილები („ასავალ-დასავალი“)

ავტ. ჯაბა ხუბუა 

„ეტყობა, ქართულ ოცნებაში ზოგიერთებმა ჩათვალეს, რომ ბიძინა ივანიშვილს ხელისუფლების საქმიანობა საერთოდ აღარ აინტერესებდა, პოლიტიკისკენ გამოხედვას აღარ აპირებდა და დენდროლოგიური პარკის გაშენების გარდა, აღარაფერზე ფიქრობდა, რის გამოც აიშვეს და სახელმწიფოს ხარჯზე პირადი ცხოვრების მოწყობას შეუდგნენ... ახლა, როცა ბიძინა ივანიშვილი პოლიტიკაში დაბრუნდა, მისმა ვაჟმა კი მსმენელს პოლიტიკური კონტექსტის მქონე ახალი სიმღერა შესთავაზა, საზოგადოების ნაწილს კვლავ მიაჩნია, რომ ბერა ივანიშვილი ბიძინა ივანიშვილის პოზიციას გამოხატავს და მის სათქმელს ამბობს... „ალერგია მაქვს იმ თანამდებობის პირებზე, ვინც ატყუებენ ჩემი ქვეყნის ნარჩენებით კბილებზე“ - ბერა ივანიშვილის ეს სიტყვები პირდაპირ მიანიშნებს იმაზე, რომ სახელისუფლო თანამდებობის პირებმა საქართველოს ძიძგნას მიჰყვეს ხელი... ზურაბ ალავიძე სწორედ კორუფციისა და ტენდერებიდან ე.წ. ატკატების დათრევის გამო მოხსნეს, მოტეხილი 30  მილიონი დააბრუნებინეს და მხოლოდ იმიტომ არ დაიჭირეს, რომ ბიძინა ივანიშვილი ალავიძის პირდაპირ პროტექტორს - პრემიერ კვირიკაშვილის იმიჯის გაუფრთხილდა“, - წერს ავტორი.

სანდრო ბრეგაძე: სპეცოპერაციის ჩატარება დიდწილად იმან განაპირობა, რომ ბინძურმა ძალებმა ღამის კლუბი „ბასიანი“ და იქ გაჩაღებული ნარკოვაჭრობა ბიძინა ივანიშვილის ოჯახს, კერძოდ, კი ბერას დაუკავშირეს! („ასავალ-დასავალი“)

ავტ. ჯაბა ხუბუა 

სანდრო ბრეგაძე აცხადებს, რომ „ბასიანის“ საკითხს დიდი ხნის მანძილზე იკვლევდა და სრული პასუხისმგებლობით აცხადებს, რომ კლუბს არანაირი კავშირი არ აქვს ბიძინა ივანიშვილის ოჯახის არცერთ წევრთან. ბრეგაძე  მიესალმება ნარკორეალიზატორების დაკავებას, მაგრამ მისი აზრით, ნარკოვაჭრობის ასეთი ბუმი სწორედ ხელისუფლების ხანგრძლივმა უმოქმედობამ განაპირობა. ბრეგაძე დარწმუნებულია, რომ ნარკოვაჭრებს ხელისუფლებაში ჰყავთ მფარველები და ისინი გამოძიებამ უნდა  გამოავლინოს.  ბრეგაძის აზრით, „ამაზრზენია, რომ თბილისის ცენტრი ნარკომოვაჭრეების მხარდამჭერთა და მამათმავლობის პროპაგანდისტთა მიერ არის ოკუპირებული“. მისი თქმით, 14 მაისს საღამოს 6 საათზე ფილარმონიასთან ეროვნული ძალები იკრიბებიან, თავყრილობა მრავალათასიანი იქნება და მშვიდობიანად ჩაივლის, ის საზოგადოებას სოლიდარობისაკენ მოუწოდებს. 

დიმიტრი ლორთქიფანიძე: ღამის კლუბებში სპეცოპერაციის ჩატარებითა და ნარკორეალიზატორთა დაკავებით ძალიან კმაყოფილი და ნასიამოვნები ვარ! („ასავალ-დასავალი“)

ავტ. ჯაბა ხუბუა 

დიმიტრი ლორთქიფანიძე: „ - ჩვენ მთელი ძალების კონსოლიდაცია უნდა მოვახდინოთ იმისათვის, რომ სოროსის მიერ დაფინანსებულმა ორგანიზაციებმა, თეთრმა ხმაურმა, ღამის კლუბებმა, „გირჩმა“ და მათ უკან მდგომმა ბნელმა ძალებმა საზოგადოებრივი აზრის თავიანთ სასარგებლოდ ფორმირება ვერ შეძლონ... მტკიცებულებებზე დაყრდნობით, რომლებიც ხელში ცოტა ხნის წინ ჩამივარდა, ვაცხადებ, რომ ღამის კლუბი „ბასიანი“ არის გეი-კლუბი, რომელსაც გააჩნია გეიპროპაგანდისტული პლატფორმა და თავის წიაღში ახდენს საქართველოს სსკ-ით გათვალისწინებული დანაშაულის ჩადენას - გარყვნილების ბუნაგის მოწყობას... ნარკორეალიზატორები სიკვდილით დასჯას იმსახურებენ... პრეზიდენტ მარგველაშვილს 55 ნარკორეალიზატორი ჰყავს შეწყალებული... ღამის კლუბებში სპეცოპერაციის ჩამტარებელმა პოლიციელებმა, გამომძიებლებმა, პროკურორმა და მათ უკან მდგომმა  პირებმა, რომლებიც პოლიტიკურ გადაწყვეტილებებს იღებენ, აუცილებლად უნდა იგრძნონ ქართული საზოგადოების მხარდაჭერა“. 

შალვა ხაჭაპურიძე: ბატონმა გახარიამ ამ ხუთასი ნაძირალას თავი უნდა დააგოროს, წინააღმდეგ შემთხვევაში ერი დაგვეღუპება („ასავალ-დასავალი“)

ავტ. დიტო ჩუბინიძე 

შალვა ხაჭაპურიძე: „ – თუ ვიჭერთ ნარკობარიგას, ციხეში უნდა წავიდეს მომხმარებელიც, რადგან   ეს არის ერთიანი დანაშაულებრივი ქსელი...  საკონსტიტუციო სასამართლოს იმ მოსამართლეებს, რომლებმაც 70 გრამი მარიხუანის შენახვა-ტარებას ხელი აუწიეს, ხელები უნდა მოსტყდეთ... ქართული მარშის წევრები, რომლებსაც არავისთვის შეურაცხყოფა არ მიუყენებიათ, ციხეში გააქანეს, ხოლო გაგლეჯილ კაიფში მყოფმა ნარკომანებმა პოლიცილებს დედა აგინეს და კაციშვილისათვის ხელი არ უხლიათ... ჩემი ინფორმაციით, დაახლოებით ხუთასამდე „კრიშაა“ დასაჭერი, ვინც ნარკოვაჭრობას აკონტროლებს... ხელისუფლება უნდა იყოს მობილიზებული და მაქსიმალურად აქტიური... ბიძინა ივანიშვილმაც სასწრაფოდ უნდა იმოქმედოს, რადგან დრო არ აქვს... სასწრაფოდ შესაცვლელია ქართული ოცნების ბირთვი და წინა პლანზე უნდა წამოვიდნენ ის ადამიანები, რომლებიც სააკაშვილის საწოლში როგორც პირდაპირი, ისე გადატანითი მნიშვნელობით, ნაკოტრიალები არ არიან... ფაქტობრივად დასათხოვია ყველა, გარდა გახარიასი, სოზარ სუბარისა და კახი კახიშვილისა, რომელმაც  პენიტენციალურ სისტემაში მართლაც იდეალური წესრიგი დაამყარა... რაც მთავარია, გააქტიურდეს ანტიკორუფციული სამსახური... ივანიშვილის მდგომარეობა ახლა უფრო რთულია, ვიდრე 2012 წელს“. ხაჭაპურიძე აცხადებს, რომ ქართულ ოცნებას ბრძოლისა და შრომის გარეშე, ბიძინა ივანიშვილის კეთილგანწყობის გამო ებოძა ბევრი დაუმსახურებელი  სიკეთე და ახლა მზად არის შეუტიოს ივანიშვილს, თუკი ეს უკანასკნელი მათ ალაგმვას შეეცდება, სწორედ ამიტომ არის სასწრაფო ზომები გასატარებელი. ხაჭაპურიძე ივანიშვილს მოღალატეების ალაგმვას მოუწოდებს.

მამუკა არეშიძე: ქართული ოცნების პოლიტსაბჭოში შეყვანილი ე. წ. ახალი სახეები ბიძინა ივანიშვილის მიერ მიცემულ შანსს ვერ გამოიყენებენ! („ასავალ-დასავალი“)

ავტ. ჯაბა ხუბუა 

მამუკა არეშიძე: „ - საქართველოში, რომელიც გარდამავალი დემოკრატიის ქვეყანაა, არაფორმალური მმართველობა პირადად ჩემთვის სულაც არ იქნებოდა მიუღებელი, თუკი ამას დადებითი შედეგი მოჰყვებოდა და ქვეყნის განვითარებას შეუქცევადს გახდიდა. სამწუხარო ის არის, რომ ბიძინა ივანიშვილის არაფორმალური მმართველობის პირობებში ჩვენ ვერ მივიღეთ ისეთი შედეგი, როგორიც გვსურდა და როგორსაც ხალხი ელოდა... ივანიშვილს ხელისუფლების შიგნით ერთმანეთთან მოკინკლავე ჯგუფების დაშოშმინება არ გაუჭირდება... ძალიან ცუდია, რომ მმართველი პარტიის დღევანდელი პოლიტსაბჭო აღარ გამოხატავს იმ სულისკვეთებას, რომელიც ქართულ ოცნებას 2012 წელს ჰქონდა... ქართული ოცნების ე.წ. ახალ სახეებს უზარმაზარი ამბიციები აქვთ და ბიძინა ივანიშვილი მათ ცდის - ჰა, ბურთი, და ჰა, მოედანი - ვნახავ, რა შეგიძლიათო, მაგრამ ამ „ახლებს“ არ გააჩნიათ არავითარი გამოცდილება იმისათვის, რომ სერიოზულ სტრუქტურებს ჩაუდგნენ სათავეში და ქვეყანა მართონ... ზოგ მათგანს საამისოდ ინტელექტუალური რესურსი არ ჰყოფნის... ვფიქრობს, ქართული ოცნების პოლიტსაბჭოში შეყვანილი ე.წ. ახალი სახეები ბიძინა ივანიშვილის მიერ მიცემულ შანსს ვერ გამოიყენებენ!.. მთავრობაში საკადრო ცვლილებები სასწრაფოდ არის განსახორციელებელი და ეს  პირველ რიგში, ეკონომიკურ გუნდს უნდა შეეხოს... ივანიშვილმა სასწრაფოდ თუ არ  გააჩინა ისეთივე იმედიანი მუხტი, როგორიც 2012 წელს იყო, პოლიტიკაში მისი დაბრუნება ყოველგვარ აზრს დაკარგავს... ივანიშვილმა ძალიან მოკლე ხანში უნდა დაანახოს მოსახლეობას, რომ სახელმწიფო რამდენიმე ქარხნის, 5-6 ახალი საწარმოს აშენებას იწყებს და ხალხს ის კონკრეტული ინვესტორები წარუდგინოს, რომლებიც ამაში ფულს ჩადებენ... ხელისუფლების მხრიდან უნდა შეწყდეს ყოველგვარი საუბარი ნარკოპოლიტიკის ლიბერალიზაციაზე და ჩატარდეს დაუნდობელი ბრძოლა კრიმინალის წინააღმდეგ, რადგან თვითონ შს მინისტრმა აღიარა, რომ ქვეყანაში კრიმინალი საგრძნობლად არის გაზრდილი. სხვათა შორის, ამის აღიარებას ვაჟკაცობა სჭირდებოდა და მადლობა გიორგი გახარიას, რომ ეს ვაჟკაცობა გამოიჩინა, თუმცა ახლა კონკრეტული ქმედებებია საჭირო.“

იური მეჩითოვი: ბატონო ბიძინა, გულით თანაგიგრძნობთ! („ასავალ-დასავალი“)

ავტ. ნატო ფოცხიშვილი 

იური მეჩითოვი: „ - ჩვენ გარედან ვიმართებით - ბიძინა ივანიშვილი დამოუკიდებელი ფიგურა არ არის! მიუხედავად იმისა, რომ მილიარდები აქვს, ნამდვილად არ ვისურვებდი მის ადგილზე ყოფნას... ვერაფერს ვურჩევდი, წმინდა გიორგის მახვილი თუ უშველის... ბატონო ბიძინა, ღმერთმა გამძლეობა მოგცეთ, ალალად გეუბნებით, გულით თანაგიგრძნობთ!“  

გოგი ხუციშვილი: სერგეენკო უსუსტესი მინისტრია, ხოლო ჯანდაცვის სამინისტროს მართავს სამედიცინო მაფია, რომელმაც სხვადასხვა დროს ხელში ჩაიგდო აურაცხელი ქონება! („ასავალ-დასავალი“)

ავტ. დიტო ჩუბინიძე 

მედიკოსთა ლიგის თავმჯდომარე გოგი ხუციშვილი აცხადებს, რომ „ჩვენ გვაქვს ჯანდაცვის სუროგატული სისტემა და იგი გერმანული, ფრანგული თუ ამერიკული ჯანდაცვის სისტემების უხეირო ნაზავია... ქართველებს გვყავს შესანიშნავი ექიმები, მაგრამ არ გვყავს ჯანდაცვის მინისტრი... ბიძინა ივანიშვილმა ამათ ყველაფერი გაუკეთა და დღეს მას ამათი უნიათობისა და უსუსურობის გამო აძაგებენ! დიახ, ბიძინამ ესენი დეპუტატებად აქცია, მინისტრებადაც დანიშნა და რა ვალი აქვს ამ კაცს ამათი, ვერ გამიგია! ზაზა სოფრომაძე, რომელიც უმძიმესი ბრალდებით იყო დაჭერილი, ჯანდაცვის სამინისტროში როგორ მოაბრუნეს?... დავით სერგეენკოს შევხვდი და ძალიან უკმაყოფილო ვარ! შესაძლოა, იგი საჩხერეში კარგი მთავარი ექიმი იყო, მაგრამ მე საქართველოს ჯანდაცვის კარგი მინისტრი მჭირდება“.

შოთა კაპანაძე: სათითაოდ ვაზღვევინებ ჩემი გაუბედურებისათვის და დამცირებისათვის, მერე კი მშვიდად მოვკვდები! („ასავალ-დასავალი“)

ავტ. ზაზა დავითაია 

მოქალაქე შოთა კაპანაძე, რომელიც შეცდომით გაკეთებული ოპერაციის მსხვერპლად მიიჩნევს საკუთარ თავს, აცხადებს, რომ ჯანდაცვის სისტემა მაფიოზურ დაჯგუფებად ჩამოყალიბდა. სისტემის მთავარი საყრდენი დავით სერგეენკოა. სამედიცინო საქმიანობის რეგულირების სააგენტოს უფროსი გია თვალავაძე, ექიმთა ასოციაციის თავმჯდომარე გია ლობჟანიძე და თავად მინისტრი მფარველობენ ექიმ გურამ ქარაზანაშვილს, რომელმაც შოთა კაპანაძე დააინვალიდა. კაპანაძე მათ დამნაშავეებს უწოდებს. „დავით სერგეენკოს ბატონი ბიძინა ენდო, ამან კი თხასავით გაყიდა. მაფიის შესახებ უკვე ყველაფერი შეიტყო ბიძინა ივანიშვილმა და მჯერა, მორგად გადაქცეული ჯანდაცვის სფეროში წესრიგს ის დაამყარებს,“ - აცხადებს კაპანაძე, რომელიც მორიგ საჩივარს ამზადებს უროლოგ ქარაზანაშვილის წინააღმდეგ.

მეუფე ქრისტეფორე: საკითხი ასე იდგა - საქართველოს კათოლიკოს-პატრიარქი ან მიტროპოლიტი ილია შიოლაშვილი უნდა გამხდარიყო, ან მიტროპოლიტი გაიოზ კერატიშვილი („ასავალ-დასავალი“)

ავტ. დიტო ჩუბინიძე 

მეუფე ქრისტეფორე წამალაიძე აცხადებს, რომ ქართული მარშის  წევრები ქრისტეს სიყვარულისთვის დაიჭირეს და საპატრიარქომ ხმა უნდა აღიმაღლოს. მეუფის განცხადებით, კათალიკოსის არჩევაში 70-იან წლებში ჩარეული იყო სსრკ მინისტრთა საბჭოსთან არსებული რელიგიის საქმეთა საბჭო. არქიმანდრიტმა ნიკოლოზ მახარაძემ და დეკანოზმა ამირან შენგელიამ მიტროპოლიტი გაიოზ კერატიშვილი კაგებეში დაასმინეს, როგორც რუსთა მოძულე. პატრიარქ დავით მეხუთეს ანდერძი მეუფე ილარიონ სამხარაძის სასარგებლოდ იყო დაწერილი. როგორც კი მეუფე ილია კათალიკოსი გახდა, გაიოზ კერატიშვილი და ილარიონ სამხარაძე მოიშორეს, მაგრამ სიკვდილამდე ორი წლით ადრე მეუფე ილარიონმა მდუმარება დაარღვია და  აგენტები ამხილა. ედუარდ შევარდნაძის დავალებით არასასურველ სასულიერო პირებს ჭორებს უვრცელებდნენ.  მეუფეს აზრით, თუ ეკლესია არ გაიწმინდა, საქართველოს არ ეშველება. მეუფე უფალს შესთხოვს, რომ მეუფე შიომ დაპირისპირებასა და პატრიარქის ტახტისთვის ბრძოლის ბატალიებს გაუძლოს.

აიბოლიტის ჩემოდნით თქვენთან იმისთვის მოვსულვარ, რომ კაცი საქართველოში არავინ ნახოს ორსულად!//ბიძინა ივანიშვილისა და ჟანი სიხარულიძის საუბრები („ასავალ-დასავალი“)

ავტ. ჟანი სიხარულიძე 

გალექსილ დიალოგში საუბარია ისეთი პრობლემების შესახებ, როგორებიცაა: ნარკომანია, სამედიცინო მედიაცია და ჯანდაცვის სისტემაში არსებული ვითარება, ღამის კლუბები, ელისო კილაძის საქმიანობა, ეკლესიის როლი და ა.შ. 

რეზონანსი

 თბილისი მასობრივი არეულობის ზღვარზეა (რეზონანსი)

ავტ. ნინო ქეთელაური

გუშინ, რუსთაველზე ვითარება უკიდურესად დაძაბული იყო. ორი ერთმანეთთან რადიკალურად დაპირისპირებული ჯგუფი პირისპირ აღმოჩნდა და მათ ერთმანეთისაგან მხოლოდ პოლიციის კორდონი ჰყოფდა. ერთი მხრივ, "თეთრი ხმაურის მოძრაობასა" და მის მხარდამჭერებს და, მეორე მხრივ,  კონტრაქციის მონაწილეებს შორის სტვენა და გადაძახილი ისმოდა. კონტრაქცია გამართა მოძრაობამ "საქართველოს ეროვნული ერთობა", თუმცა პოლიციამ ორივე შემთხვევაში ვითარების გაკონტროლება შეძლო. რამდენიმე ადამიანი, მათ შორის გიორგი გაბედავა, ადგილზე დააკავეს.

„რეზონანსი“ წერს, რომ მსგავსი რამ 14 მაისსაცაა მოსალოდნელი. კონტრაქციის გამართვას ამჯერად "ქართული მარში" გეგმავს, რომლის მხარდამჭერებიც 6 საათზე შეიკრიბებიან ფილარმონიასთან და შემდეგ პარლამენტისკენ დაიძვრებიან. 

„თეთრი ხმაურის მოძრაობის“ მიმდინარე პროტესტმა რომ რაიმე სერიოზული ძვრები გამოიწვიოს, ამის არ სჯერათ ანალიტიკოსებს. პოლიტოლოგი სოსო ცინცაძე ამბობს, რომ მომიტინგეები საზოგადოების მხოლოდ ერთი სეგმენტის მხარდაჭერით სარგებლობენ, ამიტომ მათი მცდელობა უშედეგო იქნება.

"არ მგონია, რომ ამ აქციას რაიმე სერიოზული ძვრები მოჰყვეს იმიტომ, რომ მომიტინგეებმა საზოგადოების მხოლოდ გარკვეული სეგმენტის მხარდაჭერა მოიპოვეს. მოსახლეობის უმრავლესობა, რბილად რომ ვთქვათ, არ თანაუგრძნობს მათ. პრინციპში, მათ ვერ ჩამოაყალიბეს, რას აპროტესტებენ. ნარკოლიბერალიზაცია სურთ, კლუბებს იცავენ, პრემიერის გადადგომა უნდათ, თუ რატომ დგანან, გაუგებარია. გარდა ამისა, როდესაც ქვეყანა ნარკომომხმარებელთა რაოდენობით მსოფლიოში მესამე ადგილზეა, იქ ძალიან რთულია, პოპულარობით სარგებლობდეს ლიბერალიზაციის მოთხოვნები. ამას მსოფლიო პრაქტიკა გვიჩვენებს, მით უმეტეს, ახალგაზრდა დემოკრატიის ქვეყნებში, სადაც მოსახლეობის ნახევარზე მეტი ტრადიციული მორალისა და პრინციპების მომხრეა", - ამბობს სოსო ცინცაძე.

რუსთაველზე დაპირისპირებაა მოსალოდნელი: "ქართული მარში" "თეთრი ხმაურის მოძრაობის" წინააღმდეგ (რეზონანსი)
ავტ. ირაკლი კაკაბაძე

მოძრაობა "ქართული მარში" ბოლო ორი დღის განმავლობაში რუსთაველზე მიმდინარე საპროტესტო აქციის საპასუხოდ კონტრაქციას გეგმავს. ისინი ფილარმონიიდან პარლამენტის შენობამდე მოაწყობენ მსვლელობას, სადაც საპროტესო აქციას "თეთრი ხმაურის მოძრაობა მართავს" და პირობას დებენ, რომ "რუსთაველს გაწმენდენ".

"თეთრი ხმაურის მოძრაობაში" ამბობენ, რომ ისინი კონტრაქციის მონაწილეებთან პოლემიკაში არ შევლენ და მათი მხრიდან ფიზიკური დაპირისპირება არ იქნება. "ქართული მარშის" გეგმის თანახმად, მოძრაობის მხარდამჭერები 18 საათზე ფილარმონიასთან შეიკრიბებიან და პარლამენტისკენ წავლენ.

რას ყვებიან კლუბ "გალერის" საპირფარეშოში ნარკოტიკების გასაღების ბრალდებით დაკავებულ გოგონაზე (რეზონანსი)

ავტ. ნინო ქეთელაური

შსს-მ ნარკორეალიზაციის ბრალდებით 8 ადამიანი დააკავა. დაკავებულები არიან: კაფე "გალერის" დაცვის წევრი ვიქტორ ჟამუტაშვილი, ქეთი მურუსიძე, თორნიკე ჩუტკერაშვილი, ლაშა მამულაშვილი, ჯემალ (ჯეკო) ელიავა, გიორგი მამუკელაშვილი, მიხეილ (მიკა) მიქაძე და ბორის დარახველიძე.  „რეზონანსის“ შენიშვნით, მათ დაკავებას წინ უძღოდა შსს-ს საგამოძიებო მოქმედებები და ნარკორეალიზაციის ფარული კამერით გადაღება. სავარაუდოდ, არც ერთი მათგანი კლუბში არ დაუკავებიათ, რასაც მოწმობს შსს-ს ვიდეოკადრები, ასევე, სახალხო დამცველისა და დაკავებულთა ახლობლების ინფორმაცია.

 გაზეთის ცნობით, დაკავებულებიდან ყველაზე უმცროსი 21 წლის ქეთი მურუსიძეა, რომელიც თბილისში დედასთან ერთად ცხოვრობს. შსს-ს მიერ გავრცელებულ კადრებში, სადაც, მათი ცნობით, კლუბ "გალერის" საპირფარეშოში ნარკოტიკის გაყიდვაა ასახული, ჩანს, რომ იგი ნარკოტიკებს კლუბ "გალერის" საპირფარეშოში და მის მიმდებარე ტერიტორიაზე ყიდდა.

ქეთი მურუსიძის ერთ-ერთი ახლობელი „რეზონანსთან“ ამბობს, მის სანაცნობო წრეში ყველამ იცოდა, რომ იგი ნარკოტიკული საშუალების მომხმარებელი იყო, თუმცა ნარკოტიკების გასაღებაში მისმა შესაძლო მონაწილეობამ ყველას თავზარი დასცა.

"ბავშვობიდან ვიცნობ ქეთის და დედამისს, თუმცა ბოლო პერიოდში თითქმის აღარ ვკონტაქტობდით. ვიცოდით, რომ ნარკოტიკის მომხმარებელი იყო, მაგრამ ვერავინ წარმოიდგენდა, თუ გასაღებაშიც მონაწილეობდა. იმდენად შოკირებულები ვართ, დედამისსაც ვერ ვურეკავთ, რომ დეტალები გავიგოთ. რამდენადაც ვიცი, ის კლუბში არ დაუკავებიათ, მაგრამ მეტი დეტალი არ ვიცი. რაც ვიცნობ, ქეთი არასდროს მუშაობდა, მაგრამ კლუბური ცხოვრება სულ მოსწონდა", - ამბობს მურუსიძის ახლობელი.

 გამოცემის ინფორმაციით, გოგონა ჩართული იყო არასამთავრობო სექტორის საქმიანობაში. იგი ტრენინგებისა და სემინარების საშუალებით, საკუთარ ნარკოდამოკიდებულებაზე გამოცდილებას უზიარებდა მსმენელებს.

ხუნდაძე: უნდა შევისწავლოთ, რამდენად ადეკვატური ძალა იყო გამოყენებული (რეზონანსი)

ავტ. თიკო ოსმანოვა

საპარლამენტო უმრავლესობის წევრ დიმიტრი ხუნდაძის თქმით, პარასკევს თბილისის ღამის კლუბებში "სპეცოპერაციისას პოლიციელების მხრიდან მოხდა თუ არა ძალის გადამეტება, ეს "ქართული ოცნების" შესწავლის საგანი გახდება. თუმცა ნარკოტიკების გასაღების ადგილი საქართველოში არ უნდა იყოს და ამაზე მკაცრი ზომებია მისაღები.

დიმიტრი ხუნდაძე: „ეს არის სახელმწიფოს პირდაპირი ვალდებულება, როცა ნარკომანია ქვეყნის პრობლემაა, საჭიროა ნარკოტიკების გამსაღებლებთან დაუნდობელი ბრძოლა.

ქვეყანაში უნდა გატარდეს მძლავრი ანტინარკოტიკული პოლიტიკა, რაც დღეს არ არის. ფაქტობრივად, მიმდინარეობს პოპულარიზაცია. ამაში მედიის როლიც საკმაოდ დიდია, რაც არ მომწონს.

ეს არ უნდა იქნეს აღქმული ისე, თითქოს სპეცოპერაცია სპეციალურად "ბასიანში" ჩატარდა. სადაც იქნება ინფორმაცია ნარკოტიკების გასაღებაზე, იქ საჭიროა ძალოვნებისა და შინაგან საქმეთა სამინისტროს ადეკვატური რეაქცია. ეს იქნება "ბასიანი", საფეხბურთო მოედანი თუ სხვა დაწესებულება, ამას მნიშვნელობა არ აქვს.

.. რამდენად ადეკვატური ძალა იყო გამოყენებული, ამას სჭირდება შეფასება. ჩვენ, რა თქმა უნდა, გვექნება ამაზე პარლამენტში შეხვედრები. სახალხო დამცველმაც განაცხადა, რომ ამ ფაქტს შეისწავლის. ეს არის შესწავლის საგანი და ემოციით არ შეიძლება ამ საკითხის განხილვა.“

საყვარელიძე: "ხელისუფლებას ახალგაზრდების გაბრაზება კარგად არ მოუბრუნდება" (რეზონანსი)

ავტ. ეკატერინე ბასილაია

"ხელისუფლებას ახალგაზრდების გაბრაზება კარგად არ მოუბრუნდება, მაგრამ მე არ მაქვს ისეთი განცდა, რომ ამ პროცესის ასეთი აგორება იმპულსური იყოს. ანალიტიკოსებს ზედმეტი ეჭვიანობა ახასიათებთ და შესაძლოა, ეს მალაპარაკებს. ძალიან პოლიტიკური ჟღერადობის მოთხოვნები წამოაყენეს და თან ითქვა, რომ 17-შიც აქ ვიქნებით და 26-შიცო. მეშინია, ხომ არ არის "ნაციონალური მოძრაობის" მომხრეების სურვილი 17 და 26 მაისის მარშების რევანშისა," - ამბობს  პოლიტოლოგი რამაზ საყვარელიძე  “რეზონანსთან“ საუბრისას.

  გამოცემის კითხვას,  თუკი ნარკორეალიზატორები სპეცოპერაციამდე დააკავეს, რა საჭირო იყო კლუბებში შევარდნა და არის თუ არა კლუბის დაწიოკება  ნარკორეალიზატორებთან რეალური ბრძოლა, საყვარელიძე პასუხობს რომ „ რეალური არ არის“.

„ევროპის პრაქტიკაში კლუბების დარბევა არ ხდება. დარბევა არც იყო საჭირო, საკმარისი იყო, ალყა შემოერტყათ, გამოეყვანათ ეს ადამიანები ცალკე, გაეჩხრიკათ, გაერკვიათ, ვინ ვინ არის და არ ყოფილიყო ძალადობის ის ფაქტები, რაც იყო. ჩვენთან მოსახლეობა მგრძნობიარეა და თუ აუცილებელი არ არის უხეშობა, შენი ქვეყნის ცხოვრების ლოგიკით, ოპერაციების დაგეგმვას მეტი დაკვირვება სჭირდება. ჩვენ ხომ პირველად არ ვაწყდებით იმას, რომ სამართალდამცავი სისტემები ადამიანის უფლებების დარღვევით მუშაობენ. საბჭოთა პერიოდიდან მოგვდევს ეს პრობლემა. როდესაც ამჟამინდელი შს მინისტრი ინიშნებოდა, მან განაცხადა, რომ ოპერაციების ჩატარების კუთხით ჩვენი კადრების პროფესიონალიზმი დახვეწას მოითხოვსო. მე მგონი, ამის ილუსტრაცია იყო ეს შემთხვევაც, ეს ოპერაცია დაბალი პროფესიონალიზმით იყო დაგეგმილიც და მით უმეტეს, შესრულებულიც.|“- ამბობს საყვარელიძე.

მამა შალვა: ვიცი რომ ბასიანში უამრავი ადამიანი განადგურდა ან შემთხვევით გადარჩა(რეზონანსი)

 მამა  შალვა კეკელიძე:  “მე არ ვარ მომხრე, რომ ნარკოტიკული საშუალების გამო ვინმე დაიჭირონ, მაგრამ ვინც ამ ნარკოტიკულ ნივთიერებას ავრცელებს ან სხვას სთავაზობს ასეთი ადამიანი უნდა დაიჭირონ. პირადად ვიცი, რომ ბასიანში უამრავი ადამიანი განადგურდა ან შემთხვევით გადარჩა“.

 კორძაია: აშკარაა რომ ხელისუფლება ნარკოპოლიტიკის შეცვლას არ აპირებს(რეზონანსი)

 თამარ კორძაია(რესპუბლიკელები): „ნარკოპოლიტიკის ცვლილებას ეს მთავრობა არ აპირებს, ეს აშკარაა იმიტომ რომ მან დრო გაწელა სამოქალაქო საზოგადოებასთან მოსალაპარაკებლად. ცალი ხელით ის მოლაპარაკებას მართავდა, თითქოს იმიტომ რომ შეეცვალა ნარკოპოლიტიკა და მეორე ხელით, სასტიკი გადაწყვეტილებები მიიღო, იჭერდა ადამიანებს, რომლებიც  პოლიციელებს ძალადობაში ამხელდნენ“.

 ხუხაშვილი: ის მაინც გამოჩნდა, რომ ამ ყველაფერთან ბერას არანაირი კავშირი არ აქვს(რეზონანსი)

 გია ხუხაშვილი (კითხვაზე, რატომ დაამთხვიეს ეს სპეცოპერაცია მაინცდამაინც „ქართული ოცნების“ ყრილობას): „შეთქმულების თეორიას არ  განვავითარებ. ყოველ შემთხვევაში, ახლა ის მაინც გამოჩნდა, რომ ამ ყველაფერთან ბერა ივანიშვილს კავშირი არ აქვს, როგორც ოპონენტები აბრალებდნენ. რამდენად იყო ეს ყველაფერი ერთმანეთთან კავშირში ამაზე სპეკულაციას არ დავიწყებ“.

სალუქვაძე: "„ბარიგების“ დაკავების გამო პრემიერის გადადგომას ითხოვდნენ, სადმე გაგიგიათ? (რეზონანსი)

ამირან სალუქვაძე: „ღამის კლუბები არის ნარკობიზნესის სტრუქტურის ნაწილი მთელ მსოფლიოში. საუბარი იმაზე, რომ ნარკოტიკების გასაღება სხვაგან გადაინაცვლებს, იგივეა, ლილოს ბაზრობა და უბანში პატარა ჯიხური რომ შეადარო ერთმანეთს. მოიძიეთ ინფორმაციები, ნახეთ, რა ხდება სხვა ქვეყნებში. ამავე დროს, იმის აღიარებაა, რომ ღამის კლუბები ნარკოტიკების რეალიზაციის ბუდეა. ანუ გვეუბნებით დავტოვოთ კლუბებში და ვაკონტროლოთ? ვინც ნარკოპოლიტიკის შეცვლაზე საუბრობთ ან ტრიბუნას აძლევთ, კეთილი ინებეთ და მავნებლობის შესახებაც მიაწოდეთ ინფორმაციები. პრემიერის გადადგომას ითხოვენ „ბარიგების“ დაკავების გამო? აბსურდი. სადმე გაგიგიათ? პოლიტიკოსები რომ მიეწებეთ აქციას – არ დაგასახელებთ – რა იფიქრეთ, მატარებელს არ ჩამოვრჩეო, თუ მათ უკან დგახართ? სრულიად სამარცხვინო ფაქტი – პრეზიდენტის ადმინისტრაციის იურიდიული დესანტი აქციაზე. ახლა დავრწმუნდი, რა იყო კონვეირული შეწყალებების მიზანი. სრული ლუსტრაცია. „თავისუფლებისათვის ბრძოლა“ თავისუფლებისათვის დაღუპული ახალგაზრდების მემორიალზე ტინგიცით? სპეცოპერაციის ფორმას აპროტესტებთ, ნარკოპოლიტიკას თუ ბარიგების დაჭერას? მესამე გამოგივიდათ. სპეცოპერაციებიც არ მიყვარს, მაგრამ თუ მართლა იყო ინფორმაცია ნარკოტიკების შეტანასთან დაკავშირებით, აღკვეთა იყო გამართლებული.

ქვეყნის მთავარ ომბუდსმენს მოვუწოდებ მათი უფლებებიც დაიცვას, ვინც დაზარალდა ან ზარალდება ნარკოტიკების შემოდინებით და ენერგია მიმართოს ამ ნაკადების აღსაკვეთად სამართალდამცავი სტრუქტურების კონცენტრირებაზე და არა მის შესუსტებაზე, ნარკობიზნესის სტრუქტურის გამოვლენაზე".

"ივანიშვილის პოლიტიკაში დაბრუნების შემდეგ რეფორმები უკვე დაიწყო" (რეზონანსი)
ავტ. ია აბულაშვილი

„რეზონანის“ შეფასებით, „ქართული ოცნების" ლიდერთა  განცხადებების თანახმად, ბიძინა ივანიშვილის მმართველი პარტიის სათავეში დაბრუნებით რეფორმების ახალი ტალღა დაიწყება, „თუმცა აქამდე არავის დაუკონკრეტებია, რა მიმართულებით იქნება რეფორმები და რომელ ინსტიტუტებს შეეხება - მხოლოდ პარტია "ქართულ ოცნებას" თუ მთავრობასა და პარლამენტსაც“. გაზეთთან საუბარში, საკვლევ-საკონსულტაციო ცენტრ "ფსიქოპროექტის" დამფუძნებელი, სოციოლოგი ზურაბ ბიგვავა ამბობს,  რომ იწყება სისტემური რეფორმები, რომელიც ყველა სფეროს შეეხება.

"მე პოლიტსაბჭოს წევრი არ გახლავართ და პარტიის გეგმებზე ვერ ვისაუბრებ, თუმცა ბიძინა ივანიშვილის პოლიტიკაში დაბრუნების შემდეგ რეფორმები უკვე დაიწყო. ეს არის სისტემური რეფორმები, რომელიც ყველა სფეროს შეეხება, კადრებით დაწყებული.

"პარტია უკვე 6 წელია, არსებობს, მას განახლება და ახალი ხედვა სჭირდება როგორც შიდა პარტიული, ასევე სამთავრობო მიმართულებით. ეს მთელი პროცესია, რასაც სერიოზული მუშაობა, გაანალიზება სჭირდება და აუცილებლად მოჰყვება ცვლილებები, ძალიან კარგი ცვლილებები" - ამბობს ზურაბ ბიგვავა.

უმრავლესობის დეპუტატი ენძელა მაჭავარიანი  ასევე აღნიშნავს, რომ საუბარია სისტემურ რეფორმებზე, რომელიც ყველა სფეროს შეეხება და ადამიანების კეთილდღეობაზე იქნება ორიენტირებული. ძირითადი მიმართულებაა, ასევე, პარტიის გაძლიერება და ახალი ხედვის ჩამოყალიბება.
რას ფიქრობენ მოსკოვში ივანიშვილის დაბრუნებაზე, პირველი შეფასებები (რეზონანსი)

ავტ. თიკო ოსმანოვა

„რეზონანსის“ ცნობით, რუსეთ-საქართველოს შორის, შესაძლოა, დიალოგის ახალი ეტაპი დაიწყოს.  

„ქართული ოცნების" თავმჯდომარე ბიძინა ივანიშვილის პოლიტიკაში "მეორედ მოსვლას" ოფიციალური მოსკოვის მხრიდან ანალოგიური განცხადებები უკვე მოჰყვა. ჩრდილოელი მეზობელი ორ ქვეყანას შორის ვითარების გაღრმავებაზე მზადყოფნას კიდევ ერთხელ გამოთქვამს“.-წერს გაზეთი  და ზატულინის კომენტარს აქვეყნებს.

"ამ ბოლო დროს რუსეთსა და საქართველოს შორის ვითარება საკმაოდ გაცივდა. ამიტომ ივანიშვილს სურვილს, რომ ამ მდგომარეობის გაუმჯობესება და ჩვენთან დაახლოება უნდა, მივესალმებით. თუმცა გასარკვევია, საქართველოს მხრიდან ამასთან დაკავშირებით კონკრეტულად რა ნაბიჯები გადაიდგმება", - განაცხადა რუსეთის სახელმწიფო დუმის სპიკერის მოადგილე კონსტანტინე ზატულინმა. მისი თქმით, საქართველოს ყოფილი პრემიერ-მინისტრის სურვილს მიესალმება, თუმცა აქ მთავარი პრობლემა აფხაზეთისა და სამხრეთ ოსეთის საკითხია, რომელიც ორ ქვეყანას შორის ურთიერთობის დაძაბვის მიზეზი არაერთხელ გამხდარა. ივანიშვილს თუ რუსეთთან ურთიერთობის მოგვარების სურვილი ნამდვილად აქვს, წარმატებას ვუსურვებ", - აღნიშნა დუმის  წარმომადგენელმა.

 ზატულინის საპასუხოდ  ზურაბ აბაშიძე ამბობს, რომ არ იცის რაზე საუბრობს რუსი დეპუტატი.

"ზატულინს რა აქვს მხედველობაში, ამაზე პასუხს ვერ გაგცემთ. რუსეთის ერთ-ერთი დეპუტატია, მაგრამ ამ თვალსაზრისით, ამ მიმართულებით ბიძინა ივანიშვილის მოსვლის შემდეგ რაიმე ცვლილებები არ შეინიშნება. არსებობს ჟენევის ფორმატი, სადაც განიხილება ყველაზე რთული საკითხები და არის პრაღის ფორმატი, რომლის მორიგი შეხვედრის თარიღი ჯერ ცნობილი არ არის. პირველი პირების შეხვედრაზე არანაირი მოლაპარაკება არ მიმდინარეობს", - ამბობს „რეზონანსთან“   აბაშიძე.

აფხაზეთის სომხური სათვისტომო: "ქართული მედია ცდილობს, შეარყიოს ჩვენი ერთობა" (რეზონანსი)
ავტ. ია აბულაშვილი

„რეზონანსის“ ცნობით, გამოცემა "აპსნიპრესი"  აფხაზეთის სომხური დიასპორის აღშფოთებაზე წერს.  აფხაზების თქმით,  ადგილობრივი სომხური დიასპორა აღშფოთებულია ქართულ მედიაში სომხეთის ახალ პრემიერ-მინისტრთან დაკავშირებით გავრცელებული ცნობით, რომლის თანახმადაც, ნიკოლ ფაშინიანი შეცდომად მიიჩნევს 1992-1993 წლებში აფხაზეთში მიმდინარე საბრძოლო მოქმედებებში სომხების მონაწილეობას აფხაზი სეპარატისტების მხარეზე.

"ჩვენ არ ვართ დაქირავებული მებრძოლები, როგორც ეს წარმოუდგენიათ. ჩვენ ვიცავდით ჩვენს სამშობლოს, ჩვენს სახლს და ოჯახებს. ჩვენი არჩევანი შეგნებით იყო გააზრებული. აფხაზების ბრძოლა იყო სამართლიანი და ვამაყობთ, რომ ამ ბრძოლაში ჩვენი წვლილი შევიტანეთ. დღეს აფხაზეთის ძალოვან სტრუქტურებში ათასობით ჯარისკაცი და ოფიცერი მსახურობს, მათ შორის სომხური ეროვნების. ჩვენ ერთგული ვართ იმ ფიცის, რომელიც მივეცით მრავალეროვან აფხაზეთს და ერთგულად ვემსახურებით სამშობლოს. საჭიროების შემთხვევაში კვლავაც დავდგებით მის დასაცავად. 2018 წლის თებერვალში სოხუმში საზეიმოდ აღინიშნა მარშალ ბაგრამიანის იუბილე, სადაც სიტყვით გამოვიდა აფხაზეთის პრეზიდენტი რაულ ხაჯიმბა. დღეს ჩვენი ხალხი ემზადება სამამულო ომში გამარჯვების 25-ე წლისთავის აღსანიშნავად. ეს საყოველთაო ზეიმია, რომელიც შესაძლებელი გახდა ჩვენი ერთობით. ქართული მედიის უსუსური მცდელობა, შეარყიოს ეს ერთობა, განწირულია მარცხისთვის", - ნათქვამია აფხაზეთის სომხური დიასპორის განცხადებაში, რომელიც „აფსნიპრესმ“ა გამოაქვეყნა.

საქართველო-სომხეთის ურთიერთობაზე და სომხეთის ახალი პრემიერ-მინისტრის - ნიკოლ ფაშინიანის განცხადებებზე საქართველოსთან მიმართებით „რეზონანსი“ ქართველ ექსპერტებს ესაუბრება.

"განცხადება იმის თაობაზე, რომ სომხეთის ახალი პრემიერ-მინისტრი ნიკოლ ფაშინიანი შეცდომად მიიჩნევს აფხაზეთის ომში სომხების მონაწილეობას აფხაზეთის მხარეს, მე არ მომისმენია და არ ვიცნობ. როგორც გავარკვიე, იგი ასეთი განცხადებით არ გამოსულა. პირადად მე სამი განცხადება მოვისმინე სომხეთის ახალი პრემიერ-მინისტრისგან საქართველოსთან მიმართებით და იგი სამივეში ხაზს უსვამს საქართველო-სომხეთის ურთიერთობის გაღრმავებასა და სამომავლოდ ისეთი ნაბიჯების გადადგმას, რაც ორივე ქვეყნისთვის სასიკეთო იქნება.“- ამბობს ვან ბაიბურთი.
პოლიტოლოგ რამაზ საყვარელიძის თქმით, ფაშინიანის განცხადებები საქართველოს მიმართ მისასალმებელია, რადგან ხაზს უსვამს საქართველო-სომხეთის ურთიერთობის გაღრმავებას.

 ახალი თაობა

 დიდი არეულობა რუსთაველის გამზირზე (ახალი თაობა)

ავტ. შორენა მარსაგიშვილი

 „ახალი თაობის“   თანახმად,  რუსთაველის გამზირი კვლავ ცხელი წერტილია. ღამის კლუბებში „ბასიანსა“ და „გალერიში“ ჩატარებული სპეცოპერაციები ახალგაზრდების  პროტესტის მიზეზი გახდა. საზოგადოება პროტესტის გამოსახატავად 12 მაისს შეიკრიბა და პრემიერისა და  შინაგან საქმეთა მინისტრის  გადადგომა მოითხოვა.

„გაგიკვირდებათ, მაგრამ არც გახარიამ მოინდომა გადადგომა და არც კვირიკაშვილმა. აქციის მონაწილეებმა ისინი შეაჩვენეს და რუსთაველის გამზირზე 5 კარავი აღმართეს“- შენიშნავს  გაზეთი   და მკითხველს მოკლედ სთავაზობს პროცესების ქრონიკას.

 „დღის ბოლოს მთავრობის მეთაურმა გიორგი კვირიკაშვილმა საგანგებო განცხადება გააკეთა. მოგვიანებით გამზირზე შინაგან საქმეთა მინისტრი გიორგი გახარია მივიდა. ის მოძრაობა “თეთრი ხმაურის“ წარმომადგენლებს შეხვდა.“-აღნიშნულია ტექსტში

 გია ხუხაშვილი: „ივანიშვილს არ უნდა , რომ სხვების გაფუჭებული საქმე მას დაჰბრალდეს“(ახალი თაობა)

ავტ. ნათია ხურცილავა

  გია ხუხაშვილი ამბობს, რომ   პოლიტიკაში დაბრუნების, ბიძინა ივანიშვილის მიერ  დასახელებული მიზეზების გარდა, არსებობდა პირადიც.

 გია ხუხაშვილი: „ეს ბავშვები, გადამწიფებული თინეიჯერები თამაშობდნენ და ყველაფერი  ბიძინა ივანიშვილს ბრალდებოდა. დარწმუნებული ვარ რომ რასაც ესენი თავისი არაკომპეტენტურობით თუ სხვა მიზეზით აშავებენ, მათ ჰქონდათ კომფორტი, რომ ეს ყველაფერი ბიძინა ივანიშვილის ბრალი იყო. იმის ნაცვლად რომ პასუხისმგებლობა მოეხსნა მეტცი აღმოჩნდა, რომ სხვის გაფუჭებულზეც ის ყოფილა პასუხისმგებელი. ეს ძალიან  რთული საყურებელი და ასატანია“.

  „ბოკერიასა და ივანიშვილის თანამშრომლობა მოსალოდნელია“ (ახალი თაობა)

ავტ. შორენა მარსაგიშვილი

 ინტერვიუ ზაალ კასრელიშვილთან

ზაალ კასრელიშვილი: “არაფერი უნდა გამოირიცხოს, მაგრამ მეეჭვება ბერა ივანიშვილს ამ კლუბებთან რაიმე საერთო ჰქონდეს. მამამისს აქვს ძალიან ბევრი ფული და ვერავინ დამაჯერებს,  რომ ის დინამოს სარდაფში გახსნილი კლუბით დაინტერესდებოდა. უკვე გითხარით, რომ ოპოზიციამ მოვლენა ვერ შექმნა და რაღაცებს მიედ მოედება.. ახლა, ჭორებით ცდილობს ქულების დაწერას“

 ახალი თაობა:  ბოროტი ხმები ამბობენ, რომ ივანიშვილი აქტიურად თანამშრომლობს გიგა ბოკერიასთან, ამაზე რა ინფორმაცია გაქვთ?

„ჩემი ინფორმაციით, ისე განვითარდება  მოვლენები, რომ შესაძლოა ქართველებმა ხელის ცეცებით დავუწყოთ ერთმანეთს ძებნა“.

 ანუ თქვენ არ გამორიცხავთ მათ თანამშრომლობას?

 „ისეთი დრო მოდის შესაძლოა ხელის ცეცებით დავიწყოთ ერთმანეთს ძებნა.“.

 ეს რა უბედურება ხდება ჩვენს თავს, ეს რა ვნახე! (ახალი თაობა)

ავტ. ნონა ცაბაძე

 გამოცემა  ბოლო დღეებში განვითარებულ მოვლენებზე ხათუნა ხოფერიასა და  შალვა ხაჭაპურიძეს ესაუბრება.

 ხათუნა ხოფერია: „სამართალდამცავებმა  რომ ასეთი მასშტაბური  აქცია ჩაატარეს, მე იმედს ვიტოვებ რომ კიდევ გაგრძელდება მათი მხრიდან ასეთი დამოკიდებულება და ასეთი ოპერაციები.  სავალდებულოა, ეს ყველაფერი  დამთავრდეს იმ ადამიანების დაპატიმრებით რომლებიც ამის მოთავენი არიან, ანუ რომლებიც მფარველობენ ამ ნარკობიზნესს, ასეთ განუკითხაობას კლუბებში.

 შალვა ხაჭაპურიძე: „ესაა ჩვენი ქვეყნის მომავალი?! ამათ უნდა მართონ ეს ქვეყანა?! რას ჰგვანან, როგორ საუბრობენ. რად უნდა ამას დიდი ჩხრეკა და ოპერაცია, ყველას სახეზე ეწერა, რა დღეშიც არიან და რამდენად იმყოფებიან ნარკოტიკების გავლენის ქვეშ!

.. ეს რა ვნახე, შეშინებული ვარ. თუ ხელისუფლება არ გაატარებს რადიკალურ ზომებს მაშინ ჩვენ, ქართველი ხალხი, დავირაზმებით ამის წინააღმდეგ. ამას ასე არ გავატარებინებთ. ამ დღემ ყველაფერი გამოაშკარავა. თურმე ეს რა უბედურება  ხდება ჩვენს თავს! ეს რა ვნახე!“

 ბიძინა გუჯაბიძე: „ხელისუფლების დადანაშაულება დიქტატურაში აბსურდია“ (ახალი თაობა)

ავტ. მარიამ მჭედლიშვილი

 ბიძინა გუჯაბიძე ( კლუბებში ჩატარებულ სპეცოპერაციაზე): „ქართული ოცნება“ სააკაშვილივით არ იქცევა. შეიძლება ქვეყანაში ბევრი პრობლემაა მოუგვარებელი, მაგრამ დიქტატურასა და შიშის დათესვაში ამ ხელისუფლების დადანაშაულება აბსურდია. ამას არ მოიწონებს დასავლეთი.. მმართველი პარტია არ იმეორებს სააკაშვილის მეთოდებს.“

